
MAITSEBIŠO A

MAHLANO A KGONTHE

A KEREKEYA THEREŠO

YA MODIMOWA GO PHELA

 Ke a go leboga, Ngwanešu Neville, Morena a go šegofatše.
Ka nnete ke monyetla go ba fa bošegong bjo. Ke thabile

kudu gore Modimo o re dumeletše go e dira. Ke ne dihlong
gannyane ka dikhamera. Ke rata…Eya pele, di tšee. Seo se
lokile. Ke no di šetša. Ke a di lemoga. Gomme seo se lokile. Go
lokile. Bjale, go borutho gabotse. Re bile le Melaetša ye mebedi
ye metona go tšwa go Morena. Gomme bjale ke naganne,
bošegong bjo, go boneng gore…

2 Ba bantši ba bagwera ba ka ba mo ba ba swanetšego go
otlela ditsela tše telele, ba bangwe ba bona go tšwa tlasetlase
ka Kentucky. Ke bona Ngwanešu Welch Evans le lapa la gagwe
fa go tšwa Tifton, Georgia. Ke kopane le batho ntle fa go tšwa
California. Go na le ba bangwe mo go tšwa Jeremane le mafelo
a go fapana, ba tla ka gare go lefelo le tee le lennyane le,
go direla Morena. Gomme ke bona Kgaetšedi Nellie Cox. Ke
a dumela gore mmatswale wa gagwe le bona ba mo. Yeo,
mohlomongwe o tla ya morago dimaele tše ntši bošegong bjo
ka Kentucky, Georgia, tlase ka Tennessee, godimo ka Ohio,
bagwera ba ka fa. Mogwera yo motee mo, Ngwanešu Ted
Dudley, tsela yohle go tšwa Phoenix, Arizona. Go na le ba
bantši ba bona mo, ba bangwe, ge nka no kgona go bitša
maina a bona, ba tla mo go re etela lehono. Diphesente tše
masomesenyane tša bona ebile ga se nke ebile ke kgwatha
diatla tša bona. Ke bona bagwera ba ka go tšwa Chicago,
le feela gohle go dikologa. Ke batho ba bakae ba lego ka
fa go tšwa ka ntle ga toropo, phagamišang diatla tša lena.
Diphesente tše masomesenyane tša batheeletši, bjale, e dirilwe
ka bagwera ba go fapana go tšwa dikerekeng tša go fapana
tikologong godimo ga naga.

3 Gomme ke rerile nako ye telele mosong wo, ke rapeletše
balwetši go fihla masometharo a tee, kafao ke no ba le
makgwakgwa gannyane nthathana. Gomme ke swanetše go rera
lebakana le lennyane mohuta wa go tsena ka gare, se re se
bitšago, kere ya bobedi, pele.

4 Ngwanešu Lee Vayle šole, ga ke na le go feta go šišinya
diatla tša gagwe, yo motee wa badirišani ba ka; kereke ya
Baptist, Ohio.
5 A ke wena, Ben? [Ngwanešu Ben Bryant o re,
“Amene.”—Mor.] Ga se ka go kwa o re “Amene,” gabjale, goba
nkabe ke go tsebile. Bohle re tseba Ngwanešu Ben. Gomme ke a
tseba o ka ntle ga toropo, kafao ga ke tsebe feela…O tšwa kae
bjale, Ngwanešu Ben? [“Gabotse, re godimo ka Borden Leboa,
Indiana, ngwanešu.”] Borden, Indiana.
6 Re thakgetše kudu go ba le yo mongwe le yo mongwe fa.
Gomme bjale ga ke ye go le swarelela botelele kudu, ka baka
la dimaele tše tona le swanetšego go di otlela. Ke duma ge nka
kgona go tšeela yo mongwe le yo mongwe wa lena gae le nna
bošegong bjo. Ka kgonthe ke ra seo. Ke swanetše go tloga ka iri
ya boraro, gare ga iri ya boraro le ya bone mosong, gomme ke—
ke duma ge nka kgona go le tšea mmogo. Ke bona mogwera wa
ka fa go tšwa Arkansas, mosadimogatša wa gagwe. A ga se wena
monna yo re bego…Morena o boletše le yena le go bolela dilo
tše ka mo bošego bjo bongwe? Ke naganne o be o le. Feela ge
ke lebelela tikologong, o bona bagwera ba baswa le ba kgale.
Kafao, Modimo o tseba maikemišetšo a pelo ya ka, gore ke tla
rata go hwetša go le bona, le go le tšeela gae le nna le go ba le
poledišano ye botse. Eupša letšatši le lengwe re tla dira seo, Moo
re ka se swanelego go re, “Re swanetše go hlaganela. Re swanetše
go tšea bana. Yo mongwe o a babja.” Seo sohle se tla be se fedile
nako yeo, Letšatši le legolo lela. Ke a holofela re kopana makga
a mantši gape.
7 Bjale, ke maikemišetšo a ka, ge ke sa letile Morena bjale, go
hwetša tlhahlo ya ka. Bjale, Labobedi, ke ya go hloka thapelo
gampe go feta nkile ka e hloka ka bophelong bjohle bja ka.
Ke ya go le kgopela ge le tla nthapediša. [Phuthego e re,
“Amene.”—Mor.] Ke—ke tla hloka dithapelo tša lena. Ebang le
nnete go nthapediša. Tsela ye phefo e retologago, Labobedi, go
ka no ra selo se segolo go nna, le go Kereke le go taba ya Kriste.
Kafao ebang le nnete go nthapediša.
8 Bjale, ka gona, go fihla ke hwetša ke ye ka tsela efele le gore
ke dire eng, ke letetše Morena. Lebakeng la nako yeo, ke tla be
ke le tikologong ya tabarenekele fa, ka gare le ka ntle, ke rera,
ke rapelela balwetši, ke dira e ka ba eng nka kgonago go e dira.
Re nyaka go, letšatši le lengwe, ge mmušo o sa re emiše, re nyaka
go aga kereke mo, kereke ye botse moo re ka kgonago go ba le
sekgala sa madulo, lebato kgolo, le bophagamo, le go ya pele,
kafao e tla ba kereke ye botse ka kgonthe, e ne sefehlamoya, gore
batho ba kgone go dula ka go iketla, ba theetše ditirelo, ge ba re
dumelela go e dira. Re holofela bjalo. Bjale, re rapedišeng.
9 Gomme bjale, bošegong bjo, re ya go batamela thuto ye ke
e tshepišitšego, mosong wo, Morena ge a rata, go bolela ka,

bošegong bjo. Gomme e ya go ba, bontši goba bonnyane, go
ruta, ka lebaka la segalontšu. Ke nyaka go bolela, bošegong bjo,
ka: Maitsebišo A Mahlano A Kgonthe A Kereke Ya Therešo Ya
ModimoWaGoPhela.Mabohlatse amahlano a kgonthe aKereke
ya therešo, gobamaitsebišo, a ke re, a Kereke ya therešo!

10 Bjale, pele re batamela thuto ye kgolo ye le ye maatla ye,
ke ya go kgopela lentšu la thapelo. Ke ya go kgopela modiša
wa rena, Ngwanešu Neville, ge a ka tla godimo le go neela
thapelo godimo ga Lentšu la Modimo. Ge re phetla, rena bohle,
go Mokgethwa Mateo, tema ya 16, temana ya 18, le go thoma,
Mokgethwa Mateo 16:18, ge Ngwanešu Neville a dira tsela ya
gagwe bakeng sa thapelo ya khomotšo.

[Ngwanešu Orman Neville o a rapela: “Tate wa rena wa
Legodimong, re a leboga bošegong bjo bakeng sa wo, monyetla
wo mongwe le sebakabotse se se filwego rena, ka ya Gago ye
kgolo, kgaogelo ya neng le neng. Re a leboga bošegong bjo ka
go thuhlula le go goga, le boetapele bja Moya wo Mokgethwa.
Re a leboga, Modimo wa rena, gore O Modimo yola a tlilego fase
go ba ka go rena le go ba le rena, go fihla bofelong bja lefase
le.”] Ee.

[“Tate, mathata a magolo le diteko tša gosasa di tla bonala
e se selo ge feela re kgona go swara seatla sa Gago le go sepela
go kgabola le Wena.”] Therešo, Morena. [“Re a rapela, Morena,
gore Wena o tla re fa kwelobohloko ya go tebatebi, yo motee go
yo mongwe, go tsebeng gore ge yo mongwe a le ka botebong bja
teko, le bothata bja teko, gore rena, le rena, le lengwe la matšatši
a, re tla ya go kgabola maemo a bjalo. Modimo, re fe Moya wa
Jesu ka go rena, go fihla re kwelana seng sa rena, go lekanela, go
fihla go tla ba le kopano magareng ga rena, go fihla re ka kgona
go Go direla, mmogo.”] Ee.

[“Tate, re leboga Wena, bošegong bjo, ka wo, wo mongwe,
monyetla wo o filwego rena, go kgona go dula ka tlase ga thuto ya
mohlanka wa Gago yo O mo hlomamišitšego, yo O mo hlaotšego
go maemo a.”] Ke a Go leboga. [“Yo O bonego go swanetše go re
dumelela go ba le monyetla wa go ba ka gare, ka tlase ga tšona
dikholego tša bodiredi bjo. Mo šegofatše le rena, bobedi, ka…
ka bodiredi bjo a nago nabjo godimo ga gagwe.”] E fe. Ee.

[“Tate, re a rapela gore ge matšatši a ao a batamelago ka go
beke ye e tlago, ge re tla bitša go Wena bjale ka mokgwa wo wa
boboelanyi, re bolela ka gare ga dipelo tša rena, gore, ‘Modimo,
ge e sa le O re boditše gore dilo e ka ba dife re di bolelago, go tla
ba ebile bjalo ka ge re e bolela, ge re ka eupša ra dumela le go
tshepa le go obamela Wena.’ Kagona, Morena, matšatši a a tlago
e lego a go ba teko godimo ga ngwanešu wa ka, le ngwanešu wa
rena, le mohlanka wa Gago. O Modimo, re mo neela go Wena,
ka go huma, Leineng la Morena Jesu, le go rapela gore O tla mo

khupetša ka tšhireletšo ya Legodimo le tšhegofatšo ye a sego a
ke a e tseba pele.”] E fe, Morena. Dira, Morena.

[“Modimo wa ka, re a rapela gore O tla betela maatla a
mangwe le a mangwe a bohlale ao a tla tsogago, go leka go
šitiša goba go leka go retollela ka thoko.”] E fe, Morena. [“A
nke molomo wa gagwe o bulege ka mantšu a bohlale ge go na
le sebakabotse e ka ba sefe go bolela.”] Ee, Morena. [“O Morena,
re a Go leboga, Modimo wa rena, gore O dirile sebaka bakeng
sa bahlanka ba Gago bohle, go kgabola mabaka.”] Ee. [“Gomme
Moya wo Mokgethwa o bile go lekanela go fa po—po polelo ya
molomo yeo e tla emago ka bogoneng bja banna ba go rutega le
bohlale.”] Ee, Morena.

[“Re kgopela Wena, Tate wa rena, go re dira re sepele ka go
kokobela le boleta, le pele ga Gago, O Morena Jesu. Feela a re
direng thato ya Gago gomme re kwe Bogona bja Gago. Eba le
rena bjale. Gomme, O Modimo, re a rapela gore Wena tumišo ye
e phethagetšego ka gare ga rena, go fihla e tla tla pele, e sego
ka kgapeletšo, eupša tumišo e tla tla pele go tšwa go rena, ka
tlotšo.”] O Modimo!

[“Oo, Morena wa ka, bošegong bjo, fetša letšatši le la go
makatša le O tlilego gomme wa fodiša balwetši, gomme o
lopolotše balahlegi, gomme o bile le rena, go hlwekiša dipelo tša
ba ba sego ba hlweka.”] Ee!…?…[“Bjale, Morena, bošegong
bjo tšea taolo, ka go tirelo ye, gomme šegofatša mogolo wa
ngwanešu wa rena. Gomme šegofatša Lentšu ge Le elela pele.
A nke re be le dipelo tša go amogela le menagano. Gomme, O
Modimo, bjale amogela tumišo ya rena bakeng sa yona, Leineng
la Jesu. Amene le Amene.”—Mor.] Amene.
11 A yeo e ne bolumo yohle e tla e tšeago? A yohle e gotetše?
Tšohle di gotetše? [Ngwanešu o re, “Tšohle di gotetše.”—Mor.] A
se ke segodišantšu, segodišantšu samaleba? [“Bobedi bja tšona.”]
A le kgona go nkwa gabotse? Morago ka morago, a le kgona go
nkwa? [“Amene.”] Go lokile. Gabotse.
12 Ke rata go bala bjale go tšwa go Puku ya Mateo, tema ya 16
gomme temana ya 18. Ke tla thoma ka temana ya 17.

Gomme Jesu o arabile gomme o rile go yena, O wa
lehlogonolo wena, Simone morwa wa Jona:…nama le
madi ga se tša e utolla go wena, eupša Tate wa ka yo a
lego legodimong.
…Ke re…go wena, Gore wena o Petro, gomme

godimo ga leswika le Ke tla aga kereke ya ka; gomme
dikgoro tša bodulabahu di ka se fenye kgahlanong le
yona.

13 A nke Modimo a oketše ditšhegofatšo tša Gagwe go Lentšu
la Gagwe. Lentšu Kereke, go ye nngwe le ye nngwe ya dithuto
tše tšeo ke di kgethilego bošegong bjo, go leka go bolela le
lena ka tšona, ye tee ya tšona ke: Kereke ke eng? Ke mang a

E hlomilego? Molaetša wa Yona ke eng? Re ba bjang moleloko
wa Yona? Gomme a re ka kgona go ya Legodimong ntle le go ba
moleloko wa Yona?

Bjale, se sengwe le se sengwe sa dihlogo tšeo se ka kgona
go tšea lebaka la diiri, go kama morago le pele. Eupša ke rata
go no betha dintlha di se kae tša motheo, go bontšha se Kereke
ya kgonthe e lego. Gomme, bjale, ke nyaka le be le Dibeibele
tša lena.
14 Bjale, lefelo la pele, lentšu Kereke, lonamong, le ra,
“Babiletšwantle.”

Bjale, Israele e be e se kereke ya Modimo ge feela ba be ba
le ka Egepeta. Ba be ba le batho ba Modimo. Gomme ka gona
ge Modimo a ba biditše go tšwa ka Egepeta, ba bile kereke ya
Modimo, gobane ba be ba le “babiletšwantle.”

Bjale, seo se sa dutše se swana lehono. Lentšu Kereke
le ra “Bao ba babiletšwantle,” bao ba bileditšwego ntle, ba
aroganywa, ba dirwa go fapana.
15 Bjale, ka go Testamente ya Kgale, Kereke ya go tsebja e be e
bitšwa “Mmušo wa Modimo,” Mmušo wa Modimo. Bjale, ke tšea
se go tšwa go tatelano ya Beibele. Testamente ya Kgale, Kereke
e be e bitšwa “Mmušo wa Modimo.” Ka mantšu a mangwe,
Modimo ke Kgoši, gommeKereke keMmušo waGagwe. “Mmušo
waModimo,” Testamente ya Kgale.
16 Ka go Testamente ye Mpsha, E bitšwa “Mmušo wa Mesia.”
Oo, ke rata seo, wa Mesia. Ka mokgwa wo mongwe, “Mmušo
wa Mesia,” moo Mesia a bušago le go rena. Ga go mellwane ya
kerekeleina goba selo,Mesia o buša kaMmušongwaGagwe. A ga
se go nagana ga go makatša? Mmušo wa Mesia. Kagona, Kereke
ga se mokgatlo, Kereke ga se kgobokano ya batho. Kereke ke
bona batho ba Modimo bao ba bileditšwego ntle ga lefase, go
hlankela ka go Mmušo wo mongwe.
17 Se se be se tla ema go tsopola. Dikgwedi di se kae tša go feta,
mosadimogatša le nna re be re eya lefelong lamabenkele. Gomme
re hweditše selo sa go tlaba, go be go le mosadi mo mokgotheng,
yoo a bego a apere sekhethe. Go bothata, o be o ka se e dumele,
eupša gabotse re hweditše yo motee. Gomme mosadimogatša o
rile go nna, “Gabotse, lebelela yola.”
18 Ke rile, “O swanetše go be a le Mokriste. O fapana kudu.” Ke
dihlong.
19 Morago potšišo ya tsoga, “Gobaneng go le, Bill, gore rena,
bjalo ka Bakriste, le Tumelo ye re dumelago go yona, gobaneng
re gapeletša basadi ba rena go apara diroko, go itshwara ka
tsela yeo? A batho ba dikereke tše dingwe ga ba dire? Ba apara
diaparo tšela tša go swana le tšela, diaparo tša boitshwarahlepi,
gomme gobaneng go le? O ka se kgone go re ba be ba le
baitshwarahlephi.”

20 Ke rile, “Yeo ke therešo. Nka se kgone go ahlola le o tee.
Eupša, go ba bona, ‘Ka dikenywa tša bona ba a tsebja.’ Gabotse
ba ka no se dire bosenyi, eupša godimo ga bona ke moya wo o ba
gapelago go maitshwarohlephi.”
21 Bjale, Jesu o rile, “Mang le mang a lebelelago mosadi go
mo kganyoga, o šetše a dirile bootswa le yena ka pelong ya
gagwe.” Bjale, ge modiradibe yola a swanetše go arabela go
direng bootswa, ke mang a tla bago wa molato? Mosadi yo a
itšweleditšego yenamong. O ka no hlweka bjalo ka lili, bokgole
bjo bokwala bo amegago. Eupša ge o itšweleditše ka bowena pele
ga batho, ka tsela ya bohlaswa, le ge o se na le molato wa tiro, o
dirile monna go nagana bobe ka wena, mola e le phošo ya gago.
Jesu o rile o tla ba le molato wa “go dira bootswa.” Gomme,
“Seotswagadi se ka se tsoge sa tsena Legodimong.”
22 Eupša, ge ke sepela go dikologa lefase, ke hwetša setšhaba
se sengwe le se sengwe se na le moya wa sona mong. Gomme
ditšhaba tšohle di laolwa ke diabolo. Mebušo yohle e bušwa ke
diabolo. Beibele e boletše bjalo. Ba a lwa, ba a lwa, gomme ba
tla dira go fihla Jesu a etla, gomme ka gona O tla hloma Mmušo
wo go ka se bego ntwa. Eupša Sathane o boletše gore mebušo
yohle ya lefase e be e le ya gagwe, gomme o tla dira ka yona
eng kapa eng a bego a nyaka go e dira, thwi ka sefahlegong sa
Jesu Kriste. Gomme yohle ke didirišwa tša Sathane, mebušo ya
Sathane. Sathane o boditše Jesu, “Ke tla Go fa yona ge O ka wela
fase gomme wa nthapela.”
23 Jesu o tsebile O tla ba mojabohwa wa yona, ka Mileniamong,
kafao O rile, “Tloga mo, Sathane.” O tsebile gore Modimo o tla
Mo fa mebušo yohle, gomme e tla ba ya Gagwe, gomme yohle e
tla ba Mmušo o tee.
24 Ge o eya ka Jeremane, o hwetša moya wa Jeremane. O ya
ka Engelane, o hwetša moya wa Seisemane. O ya ka Sweden,
o hwetša moya wa Swedish. O ya ka Fora, o hwetša moya wa
Mofora. O tla ka Amerika, o hwetšamoyawaAmerika.
25 Ke eme ka San Angelo, ka Roma, nako ye nngwe ya go
feta, gomme ke nyakile go bona mabitleng a ka fase. Gomme go
makaleng ga ka, le go kgalemo, bjalo ka Moamerika, go eme pele
ga kgoro ya mabitla a ka fase moo o tsenego, ba rile, “Go basadi
ba Amerika: hle aparang diaparo gomme le hlomphe bahu pele
ga go tsena mo.” Ge setšhaba se nwelela bofase bjalo, go a šiiša,
ge re fihla go lefelo leo. Kafao le a bona, gobane…

Kebotšišitšemosadi nako ye nngwe, “A oMokriste?”
26 O rile, “Ke nna Moamerika. Ka nnete, ke nna.” Seo ga se na
le selo go dira le yona.
27 Ngwanešu Bosworth a botšiša yo motee, bošego bjo bongwe,
a re, “A o Mokriste, kgaetšedi?”

28 O rile, “Ke tla go fa o kwešiše, ke tshuma kerese bošego bjo
bongwe le bjo bongwe.” Boka seo se bile le e ka ba eng go dira le
Bokriste, go tšhuma kerese. Bokriste ga bo bopše ke dilo tše bjalo
ka tšeo. Gomme Kereke ya Modimo ga e bjopše ke modirelo wo
mobjalo ka woo.
29 Bjale, ke eng e dirago basadi…Ga re tsoge ra gapeletša bona
basadi go dira seo. Ga re tsoge ra gapeletša banna ba rena go
se nwe, go se rogana. Re no rera Ebangedi, le go bea phethene
ya Beibele fase. Banna ba bantši ba ba tlago go ditumelo tša
Pentecostal le ditumelo tša bokgethwa, ba tla ka gare gomme
ba ipolela go ba, ge ba se, ka pelong ya bona. Basadi ba bantši
ba dira selo sa go swana. Ga re ba botše ba swanetše go e dira.
Re no ba fa phethene. Ba botše se Beibele e se bolelago, gomme
ge ba tswetšwe ka Moya wa Legodimo, gona moya wa bona ga se
wa dirwa wa Amerika, ga se wa dirwa wa Jeremane. O dirwa wa
Legodimo, moo, Mmušo wa Modimo. Gobane, re ka go Mmušo
wo mongwe, Mmušo wa Modimo, moo go hlweka, bokgethwa, le
maatla di phelago.
30 Re na le phihlelelo go Kgoši ya rena. Re na le
poledišanonyakišišo le Yena neng le neng ge re nyaka go Mmitša.
Ga re na le baboelanyi ba bangwe, ga go mmoelanyi yo mongwe
gare ga Kgoši le rena, eupša Monna yo motee yola, Kriste Jesu.
Kafao re phela ka Mmušong. Gomme E bitšwa, ka go tatelano ya
Beibele, “wa Mesia, Mmušo wa Mesia.” Ka mantšu a mangwe,
moo Mesia a bušago ka go bophelo bjo bongwe le bjo bongwe ka
go Mmušo wa Gagwe, a buša maphelo a batho ba Gagwe, batho
ba ba bileditšwego ntle go tšwa go mosepelo wo mongwe le wo
mongwe wa bophelo, go ba kgobela mmogo ka go sehlopha, le
go Se bitša, “Kereke ya Gagwe,” goba “Bona babiletšwa ntle ba
Gagwe.” A seo ga se selo se sebotse?
31 Bjale, Israele e be e le batho ba Modimo go fihla (re hwetša
ka go Ditiro 7:38, ge le e bea fase) gore nako yeo ba be ba bitšwa
kereke ya Modimo, ka gobane ba be ba biditšwe ke Modimo, go
tšwa Egepeta, go tšwa lefaseng, ntle go tloga go dikereke tše
dingwe, ntle go tloga go mabodumedi a mangwe, go sepela le
Modimo a nnoši.
32 Gomme, bjale, Kereke yaModimo lehono ke selo sa go swana,
e bidiletšwe ntle ga se sengwe le se sengwe sa lefase, e bileditšwe
ntle ga tumelothoko ye nngwe le ye nngwe ya bodumedi, e
biletšwa ntle ga kerekeleina ye nngwe le ye nngwe, e bileditšwe
ka ntle ga mokgatlo wo mongwe le wo mongwe wa bodumedi, go
sepela le Modimo. E sego go bušwa ke pišopo, eupša go bušwa
ke Kriste, ka go Mmušo wo wa Mesia wo re phelago ka go wona.
Kriste ke Kgoši. Kriste ke Yena.
33 Bjale, Kriste ke Hlogo ya wo. Kriste ke Hlogo ya Mmušo
wo wa Mesia. Gomme o ka se kgone go kgatlofatša Mmušo wo
Kriste e lego Hlogo. O ka se kgone go dira Mmušo wo Kriste e

lego Hlogo kerekeleina. Gobane, Kriste ke Kgoši, gomme o ka se
kgone go tšeamahlale amotho le go diramokgatlowoKriste a tla
o bušago. Ka fao, dikhamphani tše di itšego, batho ba ba itšego,
dihlopha tše di itšego tša banna, tše di lekago go kgatlofatša
Mmušo wa Modimo, o ya kgahlanong le Kgoši. Gomme ge ba
eya kgahlanong le Kgoši, e tla ba kgahlanong le Kgoši. Kafao
ge e le kgahlanong le Kgoši, e tla ba molwa le Kriste. Seo se
makgwakgwa gabotse. Ge nkabe ke bile feela le segalontšu se
sennyane gape, re be re tla dira seo se hlakehlaki. Ke molwa le
Kriste. Gomme ge le ka nkgotlelela metsotso e se mekae, ke tla
netefatša seo. Moya wa molwa le Kriste o leka go tšea ba—ba
batho le go ba bitša go tšwa mokgatlong go ya mokgatlong, go
ba kgatlofatša mmogo, ye e sego ya ke ya ba thato ya Modimo.
Batho ka mehla ba be ba ngangana le nna ka gore ke rathile ka
maatla kudu go mekgatlo. Ga se batho ka kua, ba ke ba rathago.
Ke moya wola wa go laola woo o dirago batho go nagana gore,
“Re batho.”
34 Batho ba Modimo ke batho ba Gagwe ba ba bileditšwego
ntle. Ke a dumela ba ka go kerekeleina ye nngwe le ye nngwe.
Ba ka ba Katoliki. Ba ka kgona go ba Protestant. Ba ka kgona
go ba Mojuda. Ba ka kgona go ba mohuta e ka ba ofe wa kereke.
EupšaKereke ya kgonthe keMmelewa sephiri wa JesuKriste.
35 Bjale, o ka se kgone go kgatlofatša Mmele wa sephiri wa
Kriste. Bjale, motho yo mongwe le yo mongwe yoo a tlago go
Kriste, o tšwa ntle ga lefase, o tla ka go Kriste, o tla ka go
Mmele wa Gagwe wa sephiri. Gomme o moleloko wa Mmele
wola ge o tlišwa ka Kerekeng ye, wa biletšwa ntle gomme wa
kolobetšwa ka go Mmele wo wa sephiri. Le a e hwetša? E sego
Methodist, e sego Baptist, e sego Pentecostal, e sego Nazarene,
e sego Pilgrim Holiness, e sego Katoliki; eupša Mmele wa Jesu
Kriste. Re tla topa yeo go teba gannyane ka go dipotšišo tše
dingwe, mo metsotsong e se mekae, ge re eya pele ka go dikarolo
tša go teba tša yona. Eupša,Mmele waKriste keKereke.
36 Bjale, O E swantšha ka diswantšho tše ntši, go swana le
ka go monna le mosadi. O bitša Kereke, “Monyalwa.” Gomme
monyalwa ga a sa le, gommemonyadi ga a sa le, batho ba babedi;
ke batee. “Yena ke nama ya nama ya gagwe le lerapo la lerapo
la gagwe.” Gomme ka gona ge monna goba mosadi a biletšwa
go Mmele wa sephiri wa Kriste, ka Moya wo Mokgethwa, ba
bile maloko a go tlala a Mmele wo ge ba tladitšwe ka Moya wo
Mokgethwa. Gobane, Modimo o tšere Moya go tšwa go Kriste, o
phagamišeditše mmele waGagwe godimo gomme a o bea godimo
ga Terone ya Gagwe, le go romela morago Moya wo Mokgethwa
go dira Mmele wa sephiri wa Kriste, wo o tla kopanago ka
Selalelong sa Lenyalo ka go Tleng ga Morena. O ka se kgone go
O kgatlofatša. Ke sephiri.
37 Jesu o rile go Nikodemo, “Phefo e fokela mo e ratago. O ka
se kgone go bolela gore ke tsela efe e tšwago goba e ya kae. Go

bjalo yo mongwe le yo mongwe yo a tswetšwego ke Moya.” O ka
se kgone goOkwešiša. O tšwa felotsoko. Gomme ga seMethodist.
Ga se Baptist. Ga se Pentecostal. Ga se mokgatlo e ka ba ofe. Ke
Tswalo, go tswalelwa kaMmušong waModimo.
38 Bjale, go leka go O kgatlofatša, morago go o tliša go molwa
le Kriste, gobane e ka ba eng yeo e lego kgahlanong le Thuto ya
Kriste ke molwa le Kriste.
39 Bjale, mokgatlo wo o thomile kae gona? Jesu, ge A be a le
lefaseng, ga se nke a kgatlofatša kereke e ka ba efe. O boletše
ka Kereke ye e tlago, eupša ga se nke A kgatlofatša kereke e ka
ba efe. Fao ga se gwa ke gwa ba kereke ye e kgatlofaditšwego,
lebaka la makgolo a mengwaga kamorago ga lehu la moapostola
wa mafelelo. Gomme kereke ya mathomo ya go kgatlofatšwa ye
e kilego ya ba lefaseng, e bile kereke ya Katoliki ya Roma. Bjale,
ke na le Pre-Nicene Fathers, Foxe Book of Martyrs, dingwalwa
tša Josephus, Pember’s Early Ages, le ba bantši ba bangwadi ba
bagolo ba bogologolo. Gomme ga go felo, ga go gona go kilego
gwa ngwalwa go lephephe e ka ba lefe la histori, moo go kilego
gwa ba kereke ye e kgatlofaditšwego go fihla kereke ya Katoliki
ya Roma e kgatlofaditšwe. Gomme e bile mokgatlo, wo o bego o
le kgahlanong le Modimo.

Bjale, ge selo se sebjalo se be se etla…Oo, ke duma nka
kgona go fihliša se godimo go lena. Ge selo se sebjalo se be se etla,
gomme se be se tla bamolwa le Kriste yomogolo bjalo, aModimo
a ka be a se a se tsebela pele, ge A le Modimo mohlokamagomo?
Ge A le mohlokamagomo, a O be a ka se tsebe gore dilo tše di
be di etla? Gomme ge e le selo sa go šiiša bjalo, a O be a ka se
sebotše Kereke ya Gagwe pele ga nako? Bjale, ke a holofela le na
le kwešišo ye kaonana ya gobaneng ke e ratha, e sego go batho ka
go mekgatlo, eupša mekgatlo ka go dimelo tša yona. E ka se be
selo gape eupšamolwa le Kriste, ka gowomongwe le womongwe
wa yona.
40 Bjale o re, “Emamotsotso, ke naganne ga se o rere selo eupša
Beibele.”
41 A re dumeleleng Beibele e e bolele, gona. A re phetleng bjale
gomme re baleng lebakana. Phetlang le nna go Kutollo, tema ya
17. Ye ke kutollo ya Jesu Kriste, go Kereke ya Gagwe, Kereke ye e
bileditšwego ntle. Kutollo 17. Gomme re tla leka go dira ye feela
ka pela kamo go kgonegago. Eupša bjale šetšang ge re bala.

…fao go tlile go nna yo mongwe wa barongwa ba
šupago ba ba bego ba swere meruswi ye šupago, gomme
a bolela le nna, a re…Rotogela fano; gomme Ke tla
go bontšha kahlolo ya seotswa se segolo seo se dutšego
godimo ga meetse a mantši:

42 Bjale, se sohle se swantšhwa, gobane ke kutollo ya Jesu
Kriste, e tswaleletšwe. A le be le tseba seo? Ke selo se se utilwego,
gomme feela se ka kgona go utollwa, e sego ka monagano wa

bohlale, eupša go utollwa ke Moya wo Mokgethwa ka dimpho
tša Moya. “Go yena yoo a nago le bohlale a a bale dinomoro tša
sebata. Go yena yoo a nago le bohlale, mpho ya bohlale, a nke a
dire se gomme a nke a dire sela.” GommeYe ke kutollo.
43 Bjale, mang kapamang o a tseba gore gemosadi a swantšhwa
ka Beibeleng, e amana le kereke. Kereke ya Kriste e bitšwa
“Monyalwa.” Paulo o rile, “Ke le beeleditše go Kriste bjalo ka
kgarebe ye e hlwekilego.”
44 Bjale fa re bolela ka mosadi yo mogolo yo e lego mosadi
wa tumo ye mpe. “Rotogela fano gomme Ke tla go bontšha,” go
boletše Morongwa go Johane, “kahlolo ya seotswa se segolo se se
dutšego godimo ga meetse a mantši.” Bjale, “mosadi a dutšego
godimo gameetse amantši,” e kwagala sephiri kudu, eupša yohle
e mo. Beibele e a e hlaloša.

Bjale a re phetleng godimo go tema ya 15, gore re kgone…
goba temana ya 15, a ke re, ya tema ya go swana, gore le kgone
go bona se me—me—me—me “meetse” a se rago.

Gomme o rile go nna, Meetse a o a bonego,
moo seotswa se dutšego, ke batho,…mašabašaba,…
ditšhaba, le maleme.

45 Kagona, meetse ao mosadi a bego a dutše godimo ga wona,
godimo, o be a na le taolo ya “ditšhaba, batho, mašabašaba, le
maleme.” O e laotše yohle; mosadi, mosadi wa tumo yempe.

Bjale, ge mosadi a tsebega gampe, ge re tseba mosadi o be a
bitšwa seo ka tlhagong, gomo—momosadi, re tla tseba gore o be a
se therešo go monnamogatša wa gagwe. Seo ke se a tla bitšwago.
Gona o tla be a itiriša go phela therešo go monna, gomme a phela
go se botege go yena. A yeo ke nnete?

Gabotse, gona, ye ke kereke yeo e bolelago gore Kriste ke
Monnamogatša wa gagwe, gomme thuto ya gagwe e kgahlanong
le Thuto ya Gagwe. Ke seotswa. Gomme o na le taolo ya batho
le mašabašaba le ditšhaba. “Rotogela fano gomme Ke tla go
bontšha kahlolo ya gagwe.” Bjale re ne seswantšho.

…yo dikgoši tša lefase di dirilego mabohlotlolo le
yena, gomme badudi ba lefase…ba dirilwe go tagwa ke
beine ya bohlotlolo bja gagwe.

46 Mabohlotlolo ke eng? “Gosehlweke; go ba ditšhila.” Ke
seotswa. O na le gosehlweke ka yena, gomme bohle batho ba
bahumi ba lefase, dikgoši le banna ba bagolo ba ditšhaba le
mašabašaba, ba dirile mabohlotlolo le yena, ba tšere bobe bja
gagwe. Le bonamoo e tlago, a ga le? Le a bona?
47 Bjale, ga ke na boikarabelo go ngwaleng Se, eupša ke na le
boikarabelo ge ke sa Se rute. Uh-huh. Re bolela ka kereke bjale.
Bjale, ge le ka hlokomela, ge re eya kgojana gannyane.

Kafao o nthwaletše kgole ka moyeng go ya ka
lešokeng: gomme ke bone mosadi a dutše godimo ga
sebata sa mmala wo moretele,…

48 A nke ke hwetše dika tše ge re eya mmogo. Bjale, moretele
ke “bohubedu.” Bohubedu, ka tsela e tee, ke mmala wo
mobotse. Bohubedu, ka tsela ye nngwe, ke mmala wa tumo
ye mpe, lebone le lehubedu, mmala wa kotsi. “Mmala wo
mohubedu…O be a tšhepišitšwe ka mmala wo moretele,”
bohubedu, mmalegogwana.
49 “Gomme o be a dutše godimo ga sebata.” Sebata, ka
Beibeleng, se ra “maatla.” Ge le ka hlokomela, badiredi ba
bantši, ke ba bona ba kgothula hlogo ya bona, nnete, gobane ke
barutiši ba Beibele. Sebata se ra “maatla.” Re bona dibata tše
tša—tša Beibele, tša Kutollo 13, le tša Daniele, di etla godimo
go tšwa ka meetseng; dibata, maatla, a etla godimo go tšwa
magareng ga batho.
50 Eupša a le lemogile? Ka go Kutollo 13, ge United States e etla
godimo, ke sebata se nnoši ka Beibeleng, seo se tlago godimo,
seo se sa tšwego ka meetseng. Beibele e rile se tla godimo go
tšwa lefaseng, fao go bego go se batho. Woo e be e le mmušo wo
moswa wo. Gomme o be o lebega boka kwana, eupša morago ga
lebakana o boletše boka terakone. Yeo ke naga ye. E swanetše go
direga. Letšatši le lengwe ba tla dira phošo le go kgetha mothaka
wa phošo. Ba tla tsoša Josefa, goba…“Farao yo a sa tsebego
Josefa.” Ba e lekile pele, gomme ba tla e dira gape, ge ba ka šitwa
nako ye. Mafelelong e tla tla. Beibele e bolela bjalo. Bjale, ga
se nna radipolitiki. Bobedi bja mahlakore a bona a kgopamile.
Ke bea bouto ya ka go Jesu Kriste. Ke Yena a nnoši ke nago le
kgahlego ka go yena. Eupša, ke a go botša, bokaone o phumule
digalase tša gago bjale, o letele tokologo e ka ba efe bakeng sa
bana ba gago. Ga ke tsebe e kgauswi bjang. Rapelang. Go lokile.
Go beng…Šetšang.

Kafao o nkišitše kgole lešokeng ka moya: gomme ke
bonemosadi (kereke) a dutše godimo ga sebata sammala
wo moretele, sebata sa mmala wo moretele, se tletše
maina a maroga, se na le dihlogo tše šupa le dinaka tše
lesome.

51 “Dihlogo tše šupago.” Pele tlase fa, E rile, “Dihlogo tše
šupago,” tše di bego di le go sebata, “ke dithaba tše šupago
tšeo to—to toropokgolo e dutšego godimo ga tšona.” Bjale ke
toropokgolo efe e agilwego godimo ga dithaba tše šupago?
[Phuthego e re, “Roma.”—Mor.] Roma, tlwa, toropokgolo e dutše
godimo ga dithaba tše šupago; kereke, mosadi, mmalegogwana
yo a tlago go laola lefase ka maatla a gagwe. Gobaneng, e no ba
molaleng bjalo ka go bala kuranta. Le a bona?Nnete. Bjale.

Gomme mosadi o be a apere mebala ye phepholo
le moretele, (mosadi, kereke, ya go huma), gomme

a hlobišitšwe ka gauta le matlapa a bohlokwa le
dipheta,…

52 Mpotšeng moo yo motee wa bona a kilego a lefa motšhelo
wa letseno. Mpotšeng moo ba lefišwago motšhelo go e ka ba
eng. Tokelo ya tsela, go e ka ba eng ba nyakago go e dira. Efela,
Modimo o ne bana ka fale. Ka kgonthe O nabo.
53 Go no swana, pitša e ka se bitše ketlele gore ke ye ntsho.
Dinako tše ntši, Maprotestant ba re, “Gabotse, Makatoliki, ba
bolaile yo, yola, yomongwe.” Ke mang a bolailego Joseph Smith?
Ga ke dumelelane le yena. Eupša o bile feela le tokelo ye ntši
go thuto ya gagwe bjalo ka ge ke na le ya ka, mo ka Amerika.
Gomme kereke ya Methodist e bolaile Joseph Smith. Ge o etla ka
go—go Salt Lake City, e na le leswao le legolo le letona, “Lena
Mamethodist, hlokomelang ditsantsari tša Mormon.” Nnete.
Kereke ya Methodist e thuntše Joseph Smith. Maprotestant!
Kafao, le se goelele ka Katoliki. Šetšang, feela metsotso e se
mekae, Beibele e tla bolela bjalo, le yona.

…matlapa a bohlokwa…dipheta, a swere komiki
ya gauta ka seatleng sa gagwe e tletše makgapha a di
ditšhila tšamabohlotlolo a gagwe, dithuto tša gagwe, se
a bego a se fa ntle, dikgoši tša lefase di a se nwa.

54 Yo mongwe le yo mongwe a bego a ka kgona go dumela seo,
o be a ka kgona go dumela dipilisi tša vitamine tša Ngwanešu
Jagger, gore, “O ka kgona go fafatša meetse godimo ga mosadi
yo a nyetšwego ke monna lebaka la mengwaga ye masometharo,
gomme a bile le sehlopha sa bana, gomme wa mmušetša morago
go kgarebe gommewamo romela malaong a monyalwa bošegong
bjoo le monnamogatša wa gagwe.” Yo mongwe le yo mongwe a
ka dumelago gore meetse a makgethwa a tla dira seo, a ka kgona
go dumela eng kapa eng. Yeo ke therešo.

Eupša dikgoši tša lefase di dira dilo tše bjalo ka tšeo. Go bjalo
gore ba kgone go phela le go ba le maikutlo a khutšo. Tlase ka
pelong ya gago o a tseba o bodile. Go tšea Madi a Jesu Kriste
go go hlwekiša. Eupša bjale hlokomelang, o be a le kereke ya
mathomo ya go kgatlofatšwa, Beibele e bolela ka yona fa.

Gomme godimo ga phatla ya gagwe go be go le leina
le ngwadilwe, SEPHIRI, BABILONIA YO MOGOLO,
MMAGO BOMMALEGOGWANA LE MAKGAPHA A
LEFASE.

55 Bjale šetšang. Bohle re tla dumelelana. Gomme dipuku tša
Roma mong, dipuku tša Katoliki mong, di dumelelana gore yeo
ke kereke ya Roma. Dipuku tša bona beng di dumelelana le
yona. Ke na le se se bitšwago Dintlha Tša Tumelo Ya Rena, ke
feela ya moprista. Mokatoliki o sokologetše go wa ka…E lego,
mošemane wa gagwe e be e le moprista, gomme o mphile puku.
Morago o boletše le yena go boela morago ka kerekeng; o tlile
bakeng sa yona, gomme ga se ke mo dumelele go ba le yona. Ke

e bolokile bakeng sa bohlatse, ke nyakile go tseba se ke bego ke
bolela ka sona. Ge ke bolela e ka ba eng, ke swanetše go e tseba.
Modimo o ya go ntshwara boikarabelo ka yona.
56 Gomme elelwang, o be a bitšwa “SEPHIRI, BABILONIA.”
Re a tseba yeo ke kereke ya Katoliki. Eupša, hlokomelang, yena
ke “MMAGO BOMMALEGOGWANA.” Mmalegogwana ke eng?
Selo sa go swana a lego, seotswa. Bjale, mekgatlo ye e tšwa
kae? Mme wa gagwe šole. Seo ke se e lego, sa mathomo. Gona
o re, “Seo ke molwa le Kriste.” Yeo ke therešo. Gona ge seo e
le molwa le Kriste, gona go reng ka mekgatlo ya rena? Feela
bjalo ka mmalegogwana le seotswa, ke selo sa go swana, “go
dira bootswa, go dira bohlotlolo,” go amogeleng dilo tša maaka
ka lebaka la monagano le mahlale a batho. Bjalo ka ge Beibele
e rile, “Go ruta bakeng sa Thuto ditaelo tša batho.” Seo ke se
se bitšwago kereke lehono, ye e lego kgahlanong le Mmušo wa
Modimo.
57 Go swana le ka go Testamente ya Kgale. Modimo o nyakile
go ba Kgoši godimo ga Israele, pele e eba kereke, gomme O be a
le Kgoši. Gomme le ge ba bile le moprofeta, Samuele, monna wa
go loka, gomme ge a ba boditše seo, ge ba nyakile kgoši. Eupša
ba nyakile go swana le batho ka moka. Ba nyakile go swana le
Bafilisita.
58 Seo ke se e lego bothata ka batho ba Protestant. Ba no
se tlogele botse go lekanela bo nnoši. Ba no…Ge Moya wo
Mokgethwa o wetše godimo ga bona morago mošola, mengwaga
ye masomenne ya go feta, gomme maatla a thoma go tšhologela
ntle, gomme ba thoma go bina le go goeletša, le go bolela ka
maleme, ba be ba ka se e tlogele e nnoši. Ba ile ba swanela go
e kgatlofatša. Morago go latela go tlile wo mongwe, gomme ba
o biditše Khansele Kakaretšo. Go bapa go tlile wo mongwe, ka
Seetša se sennyane godimo ga Leina, Jesu Kriste, gomme ba ba
bitša “Ditaba tše Mpsha” gomme ba ba ntšhetša ntle. Morago
ba bile le mokgatlo wo o bitšwago P.A. ya J.C., Pentecostal
Assemblies of Jesus Christ. Kgohlano ye nnyane e tlile magareng
ga bona, ge eba O tla godimo ga pere ye tšhweu goba ka fao
A bego a etla, gomme ba kgatlofatša wo mongwe, o bitšwago
P.A. ya W., Pentecostal Assemblies of the World. Oo, nna, nna!
Morago go ya pele go tla Church of God. Morago ba matloga ka
seprofeto, ba kgatlofatša gape. Nako le nako ge o e dira, o tšwela
ka ntle ga thato yaModimo.Moyawamolwa le Kriste!
59 Kereke ya Modimo e lokologile. Kereke ya Modimo ga se ya
tlengwe kemellwane, gobane, go tloga lewatleng go ya lewatleng
ke baModimo, motho yomongwe le yomongwe ka tlase ga lefase
ke wa Gagwe. Ge eba o be a le ka Katoliki, Protestant, goba e ka
ba eng a lego, Modimo o nyaka bale ka pelo ya go botega. Gomme
re phološitšwe ka tumelo, re a Mo dumela. Yeo ke Kereke. Bjale,
le a bona, Kereke ga se mokgatlo.

60 Gomme nako le nako ge le bona mokgatlo, e nong go elelwa,
“molwa le Kriste” o ngwadilwe godimo ga wona. Še yona ka
Beibeleng. Seo se pepeneneng ka fao ke tsebago gore nka Se bala
bjang. Ke—ke na le bagwera ba bantši ba bohlokwa ba dutše mo,
bao e lego bamokgatlo, ga ke re le molwa le Kriste. Ga ke le bitše
seo. Eupša ka morago ga selo ka moka, gomme go lebega o ka re
diabolo o e phetlile ka tsela ye bjalo go fihla o swanetše go ba le
se sengwe boka seo goba ebile ba ka se go dumelele go rera.

Seo ke selo sa go swana ditšhaba di nago naso. O ka se
kgone go ba motho ntle le setšhaba. O swanetše go ba le setšhaba
felotsoko. E ba gore o ba Moamerika, Mojeremane, goba se
sengwe. Le a bona, yohle e phetlegile go dikologa.
61 Kafao, ka kgonthe, Mokriste wa kgonthe wa go tswalwa gape
o nyakile a le mogolomi. Mo pele ga lefase ke legwaragwara.
Eupša pele ga Modimo ke yo bohlokwa. Ke duma ge nkabe re na
le nako go ya go Bahebere 11, le go bona (bjang) bona bahlabani
ba tumelo. Ka fao Abraham a gatetšego ka ntle gomme a ipitša
ka boyena moeti le mosetsebje, a re lefase le e be e le legae la
gagwe, eupša o be a goloma go dikologa, a nyaka Toropokgolo
ye moagi le modiri wa yona e bego e le Modimo. “Gomme ge
rena, re hwilego ka go Kriste, re tšea Peu ya Abraham, gomme
re bajabohwa go Yena, ka tshepišo.” Gomme seo se re dira eng?
Baeti le bagolomi.
62 Ge Israele e etla godimo go tšwa Egepeta. Go be go le
Moaba fao, naga ye kgolo ya go beakanywa. Gape go bile le
Esau, naga ye kgolo ya go beakanywa. Gomme mo go be go
le Israele, mosebekerekeleina, e etla mmogo. Bobedi bja bona,
motheong, ka Lentšung. Elelwang, Bileama o neetše sehlabelo
sa go swana seo Israele e se neetšego, dialetara tše šupa,
senyakwa sa Modimo. Dihlabelo tša go hlweka tše šupago,
dikgapa tše šupago, di bolelago ka go tla ga Yena Moloki.
Motheong, bobedi ba be ba nepile, go bolela motheong. Eupša
se Bileama a paletšwego ke go se bona, o paletšwe ke go bona
sela sa Kagodimogatlhago magareng ga Israele, sehlopha sela
sa dikerekemainamohlakanelwa. Go se lefelo go ya, ba be ba
goloma, eupša ba be ba le tseleng ya bona felotsoko.
63 Yeo ke tsela ye Kereke ya Modimo wa go phela e lego lehono.
Ga se ya kgatlofatšwa, bokgole bjo lefase le amegago. Eupša
e tlemilwe mmogo, e sego ka ditlemo tša mokgatlo, eupša ka
maatla leMoyawa JesuKriste, ka ditlemo tša lerato.
64 Go dira Methodist le Baptist go phaphathana seng ka
morago, le go re, “Ngwanešu wa ka yo bohlokwa,” ge ba bona ba
ka se kgone go sepela mmogo ntle le ge ba kwane.

Batho ba re, “A o Mokriste?”
65 “Ke nna Mobaptist.” Seo ga se arabe potšišo, le gatee. “A ke
nnaMokriste? Ke nnaMopentecost.” Seo ga se arabe potšišo.

66 Ge o le Mokriste, o sebopiwa sa go tswalwa gape. O ka go—
ka go Mmušo wa Modimo wa sephiri. Mahlo a gago ga a go
dilo tša lefase le, eupša go dilo tša godimo. Gomme ke ge o
le ka Kerekeng. Yeo ke Kereke. Ga se mokgatlo. E ka se tsoge
ya ba mokgatlo. Ntšeeng rekotong. Kereke ya Modimo wa go
phela e ka se tsoge ya ba sehlopha e ka ba sefe se itšego. E ka
se be mokgatlo. E swanetše go ba Mmele wa sephiri, Moya wo
Mokgethwa. Kgojana gannyane, ge re hwetša nako, re tla tsena
thwi ka go yona.
67 Bjale, bjale le bona se Kereke e se rago? Kereke e ra sa
“babiletšwantle” sehlopha, batho ba ba bileditšwego ntle bao ba
bušwago feela ke Kgoši ya Mmušo wo wa Mesia. Oo, a seo ga se
makatše? Ke rata seo. Ge ke bala seo ka go…lehono. Gomme
ge e boletše kua, “Mmušo, Mmušo wa Bomesia.” Mongwadi
o e beile, “Mmušo wa Mesia.” Mongwadi gape o rile, “Ga go
selo se sebjalo bjalo ka Kereke ya Modimo wa go phela e
kilego ya kgatlofatšwa. Mokgatlo ke se sengwe seo se bego se
itlwaeditšwego, se beilwago ka go sona, go tšea legato la sona.”
68 Yeo e no ba tlwa tsela ye dithuto tšohle tše tša maaka di
tlišitšwego ka gare, go tšea legato la ya kgonthe. Ke ka baka leo
mosadi a bilego le komiki ka seatleng sa gagwe ya ditšhila tša
makgapa a gagwe. Bjale, le a bona, ga ke re…Mapentecostal
a no ba molato bjalo ka Katoliki, goba Pilgrim Holiness, goba
Manazarene, goba Mabaptist, goba Mamethodist. Eupša, ka go
dikereke tšela tšohle tša kerekeleina, Modimo o ne bana. Ke ba
Mmušo wo wa sephiri. Selo se nnoši ba se letetšego ke go bona
gore se sengwe se a direga, gore se tla gogela dipelo tša bona ka go
sona. Ke thabile kudu go tseba, bošegong bjo, gore ba tla go tšwa
bohlabela le bodikela, leboa le borwa, ba ikgogela ntle bonabeng,
ba rapela, ba letetše go Tla ga Morena. Beibele e rile ba tla dira
seo ka matšatšing a mafelelo. Yeo ke nnete tlwa. Gomme o rile,
“Ba tla kitima go tloga bohlabela go ya bodikela, leboa le borwa,
ba nyaka Lentšu la therešo la Modimo; tlala e sego ya borotho le
meetse, eupša ya go kwa Lentšu la Modimo.”
69 Ba nyaka wena, “Etla o tšoene ye. Etla o tšoene ye.” Ga go
selo o se tšoenago. Ka Mmušong wa Modimo, ga go selo se tee o
ka kgonago go se tšoena. Ke boitemogelo bja go tswalelwa ka
Kerekeng, e sego go tšoena ka go Yona. Bjale, nka no hwetša
bontši gannyane go seo, mo motsotsong. Ke na le Mangwalo a
mangwe gape a ngwadilwe fase kua.
70 Eupša bjale a re yeng go kgopolo ya bobedi, gore re kgone go
leka go fetša yohle ya yona. Ke mang a O hlomilego, ke gore,
Mmele wo wa sephiri? Ke mang a thomilego Wo? Jesu Kriste.
Gomme ke…Yena ke Hlogo ya Mmele wo wa sephiri. Yena
ke Kgoši godimo ga Wona, a šoma thato ya Gagwe Mong ka
Mmušong wa Gagwe. E sego taolo ya pišopo goba taolo ya poto
ya kereke; eupša Kgoši, e lego Mesia Yenamong a šoma ka go
Mmušo wa Gagwe Mong. E thomile neng? Ka Pentecost. E sego

mokgatlo wa Pentecostal; boitemogelo bja pentecostal. Ke ge e
thoma ka wena. O boletše ka go tla ga Yona. O boletše se se bego
se tla direga. O boletše E be e etla.
71 Bjale, ge re ka rata, re ka kgona go bula go Luka, tema ya 24,
temana ya 49, gomme re ka kgona go bona mo, ra thoma go bala
Mangwalo a mangwe gore batho ba bao ba tšeago se ba kgone go
e bea fase. Luka 24:49, re tla bona se A se boletšego.

Gomme, bonang, Ke romela tshepišo ya Tate wa ka
godimo ga lena: eupša lena letang ka toropongkgolo
ya Jerusalema, go fihla le hlamišwa ka maatla go tšwa
godimo.

72 Bjale, O tshepišitše ka Kereke ye e tlago, Mmušo wo o tlago.
Bjale phetlang thwi godimo go Ditiro 1:8. Bjale, elelwang, O
boletše gape ka go Mateo 16:18, ka, “Godimo ga leswika le,” O
be a tla aga Kereke ya Gagwe, “gomme dikgoro tša hele di be
di ka se fenya kgahlanong le Yona.” Re ya go tla go seo feela mo
metsotsong e se mekae, ge re eya pele tlase ka go thuto ye nngwe.
Ditiro 1:8.

Eupša le tla amogela maatla, ka morago…Moya
wo Mokgethwa o tlile godimo ga lena: gomme le tla
ba dihlatse go nna bobedi ka Jerusalema,…Judea,…
Samaria, le go fihla dikarolong tša kgolekgole tša lefase.

73 Mmušo wo o tlago wa dihlatse: dihlatse tša tsogo ya Gagwe,
dihlatse tša maatla a Gagwe, dihlatse tša Gagwe, tša go beng a
phela. “Le dihlatse tša Ka,” bjale, Ditiro 1:8.
74 Ka gona gape re hwetša gore ka go Baefeso, tema ya 1,
temana ya 22, lena ba le ngwalago yeo. Feela, go na le bontši bja
yona go e bea fase, eupša go no e kokotela fase, go e dira kgonthe
gore le…le a e bona. Go lokile. Temana ya 22 ya Baefeso,
tema ya 1.

Gomme o beile dilo tšohle ka tlase ga dinao tša gagwe
(yoo ke Kriste), gomme o mo file go ba hlogo godimo ga
di dilo go kereke,
E lego mmele wa gagwe, le botlalo bja gagwe bjoo bo

tlalago gohle ka go bohle.
75 Ke mang a hlomilego Kereke ye? Jesu Kriste. Ga go pišopo,
ga go sehlopha sa banna, ga go mopapa, ga go maatla a
madirwakemotho, le gannyane. Eupša Jesu Kriste o boletše ka
Wona e le Mmušo wa Gagwe wo o bego o etla ka maatla. “Ba
bangwe ba eme fa…” tema ya 16 ya Mateo, “Ruri, Ke re go
lena, ba bangwe ba eme fa ba ka se bone lehu go fihlela ba bona
Mmušo wa Modimo o etla ka maatla.” Feela matšatši a se makae
morago ga fao, O ile a bapolwa, gomme Moya wo Mokgethwa o
wele. “Ba bangwe ba eme fa, ba ka se bone lehu go fihlela ba
bona Mmušo wa Modimo.”
76 “AO tla bušetšaMmušo ka nako ye?” Bajuda baMmotšišitše.

77 O rile, “Ga se ga lena go tseba nako goba sehla, se Tate a se
beilego ka monaganong wa Gagwe Mong. Eupša le tla amogela
maatla.” Ditiro 1, “Le tla amogela maatla ka morago ga ge Moya
wo Mokgethwa o tlile godimo ga lena.” O tla amogela maatla
ka morago ga ge o dirilwe pišopo, ka morago ga ge o dirilwe
moreri, ka morago ga ge o dirilwe mopapa, ka morago ga ge o
dirilwe moprista? “Le tla amogela maatla ka morago ga ge Moya
wo Mokgethwa o tlile go lena.” Bjoo ke bohlatse gore Modimo
o be a lebeletše, hlatse ka morago ga ge Moya wo Mokgethwa
o tlile. E sego hlatse gore Ke nna pišopo, e sego hlatse gore Ke
nna modiša. Eupša hlatse (ya eng?) ya Kgoši ye e tsogilego. Yeo
keKereke ya therešo yaModimo yo a phelago. Go lokile.
78 Gomme gape ka go Bakolose 1:17 le 18, re ka no bala ye feela
ge re sa le go yona. Bakolose 1:17 le 18 temana.

Gomme yo a lego pele ga dilo tšohle, gomme dilo tšohle
di gona ka yena.
Gomme yena ke hlogo ya mmele, kereke: yo a lego, yo

a lego mathomo, leitšibolo go tšwa bahung; gore ka go
dilo tšohle a be wa pele.

79 Ke mang Hlogo ya Kereke ye? Jesu Kriste. Mmušo ke eng?
Mmušo wa Mesia, Kereke, e sego mokgatlo; Kereke, Mmele wa
sephiri wo Kriste e lego Hlogo. Oo, ke rata seo, go sepela ka
Moya, go obamela Kgoši. Bošilo go lefase; le bohlokwa pele
ga Modimo. A sepela ka Moyeng; a sa kwešišwe, a segwa, a
dirwa metlae. “Bohle ba ba phelago bomodimo ka go Kriste Jesu
ba tla tlaišegela tlhorišo. Ge ba be ba tlaiša baprofeta ba ba
bego ba le pele ga lena, ba bego ba bitša Mong wa—Mong wa
moago, ‘Beletsebubu,’ ke bontši gakaakang ba tla bitšago bona
ba barutiwa ba Gagwe?” Eupša o sepela ka Moyeng, o retollela
magetla a gago go dilo tša lefase, o se wa tlengwa ke ditlemo tše
di itšego. “Yo Morwa a mo lokolotšego o lokologile ka nnete.”
Amene. Yeo ke Kereke ya Modimo yo a phelago. Yoo ke Yo a E
beilego godimo.
80 Bjale re a bona, ka dihlatse, ka go Ditiro 1:8, O rile, “Le tla
ba dihlatse tša Ka morago ga ge Moya wo Mokgethwa o tlile
go lena.”
81 Kereke ke eng? Mmele wa sephiri wa Kriste. Ke mang a E
hlomilego? Morena Jesu, Yenamong. E be e se ya hlongwa ka
Roma. Ebile e be e se ya hlongwa ka Engelane, ke John Wesley.
Ebile e be e se ya beakanywa ke Calvin, goba ka Amerika,
Baptist, ke John Smith. Ebile e be e se ya hlongwa ka California,
ke Mapentecostal. E hlomilwe ke Jesu Kriste, Kgoši ya Mmušo
wa Mesia. Yoo ke Yo E hlomilwego ke yena. Ke Yena Kgoši. O
nyaka go baKgoši. O nyaka go re buša. O nyaka go baMorena.
82 Batho ba Mo dumelela ka gare, ba re, “Ke tla Mo dumelela
go ba Mophološi,” eupša ba ka se Mo dumelele go ba Morena.
Morena go ra “bomong, bobuši.” “Etla ka pelong ya ka, Morena,

mphološe go tšwa heleng, eupša se mpotše ke dire eng.” Woo ke
mokgwatebelelowa batho. Leo ke lebaka. Ga gomakatše Beibele
e rile, “Ditafola tšohle di tletše mahlatša.” Le tseba semahlatša a
lego. “Bjalo kampša e boela mahlatšeng a yona.” Gemekgatlo ye
e be e sa šome, nakong ya pele, gommeModimo o ile a swanela go
e hlatša; eya morago go bona, ba tla go dira o hlatše gape. O rile,
“Ke tla rata gore o ka be o fiša goba o tonya. Gobane o bolelo,
Ke tla go tshwa go tšwa molomong wa Ka.” O dira Modimo a
belekege kamogodungwaGagwe, gommeO a re hlatša.
83 Mpotšeng mokgatlo wo o kilego wa wa, wo o kilego wa tsoga
gape. Ntaetšeng ka histori mo o motee o kilego wa dira. Monna
o tla tsogela godimo ka bodiredi, Modimo o tla šegofatša monna
yola. Selo sa pele le a tseba, o tla e retolla thwi go dikologa le go
tsena magareng ga batho le go dira mokgatlo go tšwa go yona,
gomme seo se e bolaya thwi fao. Lebelelang go kgabola dihistori
gomme le hwetše wo o kilego a tla godimo. E sego o tee, gobane
yohle kemoyawamolwa le Kristemagareng ga batho.
84 Go swana le Moshe, gomme bona ba be ba nyaka selo se
sengwe ba bego ba ka kgona go se dira ka bobona. “Morena, re
bile le maloko a mantši kudu ngwaga wo.” Seo se dira phapano
efe, ke maloko a makae le nago le wona? Ga se ra lebelela
maloko a kereke. Re lebeletše maloko a Mmele wa Kriste, ao
a tswetšwego ka go Mmušo wa Modimo, “e sego ka thato ya
motho, eupša ka thato ya Modimo,” e sego ka moya wa motho
goba bohlale bja motho.
85 Paulo o rile, “Ga se ka tsoge ka tla go lena ka bohlale bja
motho. Ke tla go lena ka Moya wa Modimo le maatla a tsogo ya
Gagwe, gore tumelo ya lena e ka se khutše ka go bohlale goba
mantšu a go gokagoketša a motho, eupša ka maatleng a tsogo ya
Jesu Kriste.” Seo ke se a tlilego ka gare. Modimo a re thuše, gore
re dire selo sa go swana.
86 Bjale, ga re nyake go tšea nako ye ntši kudu go ye nngwe le ye
nngwe. Bjale ke nyaka go hwetša: Molaetša wa Kereke ye ke eng?
Kereke ye e swanetše go ruta eng?MolaetšawaYona ke eng?

Molaetša wa mathomo wo nka naganago ka wona, gore
Kereke ye (Mmele wa sephiri) e tla ruta, e tla ba tshokologo. A
re phetleng go Luka 24 gape, feela nakwana. Luka, tema ya 24.
Selo sa pele Kereke e tla se dirago, ke go sokologa, gomme E
tla ruta tshokologo. Bjale, Jesu, a lokišetša go tloga, ye ke tema
ya mafelelo, ge A lokišetša go tlogela lefase. Luka 24:46, a re
thomeng ka temana ya 46.

Gomme o rile go bona, Kagona go ngwadilwe, gomme
kagona go swanetše Kriste go tlaišega, le go tsoga go
tšwa bahung ka letšatši la boraro:
Gomme gore tshokologo le go tlošwa ga dibe…

Oo, ke nyaka seo go nwelela ka gare, gobane ke tla go se
sengwemomotsotsong, go seo, “go tlošwa ga dibe.”

…tshokologo go leba go Modimo le go tlošwa ga dibe
go swanetše go rerwa leineng la gagwe magareng ga
ditšhaba tšohle, go thoma ka Jerusalema.

Gomme le dihlatse tša dilo tše.
87 Woo ke molaetša wa kereke, bohlatse bja molaetša.
Tshokologo le go tlošwa ga dibe e swanetše go rerelwa ditšhaba
tšohle, e tla thoma ka Jerusalema. Oo, letago! Mekgatlo e
thomile kae? Jerusalema? Aowa, mohlomphegi, go tšwa Roma.
Ke eng e thomilego ka Jerusalema? Kolobetšo ya Moya wo
Mokgethwa; kolobetšo Leineng la Jesu bakeng sa go tlošwa ga
dibe; tshokologo go leba goModimo. Yeo e thomile ka Jerusalema
gomme e swanetše go ya go ditšhaba tšohle. Haleluya! A le a e
bona? “Go swanetše Kriste go tlaišega,” go boletše Mangwalo.
Ke Yena moprofeta a boletšego ka yena. Ke Yena Beibele ka
moka e retologilego go dikologa, e dikologa go Mo dikologa. Ka
nnete O tla tseba se se swanetšego go rutwa. O tla tseba se se
swanetšego go dirwa. Gomme O rile, “Tshokologo le go tlošwa ga
dibe e swanetše go rerelwa ditšhaba tšohle bakeng sa bohlatse,
go thoma ka Jerusalema.”

Bjale, mokgatlo o thomile ka Roma. Kereke ya mokgatlo e
thomile ka Roma; e tlile pele Jeremane, bakeng saMartin Luther;
pele go ya Engelane, go Wesley; pele go ya United States, bakeng
sa John Smith; California, bakeng sa Pentecost.

Eupša Kereke e thomile ka Jerusalema. “Tshokologo go leba
go Modimo, le kolobetšo Leineng la Jesu Kriste bakeng sa go
tlošwa ga dibe, go thoma ka Jerusalema. Gomme o swanetše…”
“O swanetše,” O boletše. Ga se a re bohle ba tla e fihlelela. “E
swanetše go thoma. E swanetše go ya go lefase lohle. E swanetše
go rerwa.” Eupša fale gannyane kudu ka yona. Eupša seo ke se
A se boletšego, Molaetša wa Yona, woo ke Molaetša wa Kereke.
Ntaetšeng kereke ye e Le rutago. Mpotšeng mo e lego. Ga le
e hwetše.
88 Bjale, Jesu ke Kgoši, Molaetša wa bobedi. Jesu ke Kgoši,
gomme o a phela go ya go ile. Mateo 28:20. Jesu ke Kgoši, gomme
o a phela go ya go ile. Seo ke se Kereke e swanetšego go se ruta.
Mateo 28:20.

Le ba ruteng go lotola dilo tšohle e ka ba eng Ke le
laetšego: gomme, bonang, Ke na le lena ka mehla, ebile
go fihla bofelong bja lefase.

89 A ke nnete? Bahebere 13:8, “Jesu Kriste wa go swana
maabane, lehono, le go ya go ile.” Woo ke Molaetša wa Kereke:
go dira modiro wa Gagwe, go netefatša tsogo ya Gagwe, le go fa
mabohlatse.

Bjale, Ditiro 5:32, moo re bonago ge eba ba bile le yona goba
aowa. Ge re phetla, Ditiro, tema ya 5, temana ya 32.



20 LENTŠU LEO LE BOLETŠWEGO

Gomme re dihlatse tša gagwe tša dilo tše; gomme kafao
gape le Moya wo Mokgethwa, yo Modimo a ba filego
yena bao ba mo obamelago.

90 O swanetše go hlatselwa. Johane 14:12, O fa thuto, se Kereke
e swanetšego go se dira. Ka go Johane, tema ya 14, te…gomme
temana ya 12, re tla bona se yeo e se bolelago. Johane 14:12, kafao
re a e bala, go e dira semmušo. Go lokile. Johane 14, gomme
temana ya 12.

Ruri, ruri, Ke re go lena, Yo a dumelago go nna, mediro
ye Ke e dirago o tla e dira le yena; gomme mediro ye
megolwane go feta ye o a e dira, o tla dira, gobane ke ya
go Tate wa ka.

91 Woo ke Molaetša wa Kereke. “Jesu Kriste wa go swana
maabane, lehono, le go ya go ile,” a phela ka Kerekeng, Kgoši
ya Kereke, o tsogile go tšwa bahung. “Wa go swana maabane,
lehono, le go ya go ile,” o dira mediro ya go swana, go dira dilo
tša go swana tšeo Jesu a di dirilego. Woo ke Molaetša wa Kereke.
Ge kereke e sa rute Woo, e ruta thutamodimo tsoko ya maaka.
Seo ke se Jesu a ba laetšego go se rera.
92 Ke eng gape e tla bago? Re tla tseba bjang ge eba batho
ba…Ba re, “Gabotse, ke nna modumedi.” A re boneng se thomo
ya Gagwe ya mafelelo e bilego go Kereke ya Gagwe, bakeng sa
badumedi, Mareka 16. Tšeang Mareka, tema ya 16, gomme re tla
hwetša se Molaetša wa Gagwe wa mafelelo o bilego go Kereke,
gomme re tla bona gona ge eba re latela thomo yaGagwe.Mareka
16, a re thomeng go temana ya 14.

Ka morago ga ge a bonagetše go ba lesometee, ke ka
morago ga tsogo ya gagwe, ge ba dutše dijong,…

93 Thomo še go Kereke bjale, theetšang, thomo ya mafelelo. Re
tla itlhodišiša renabeng, ge eba re badumedi, goba ge eba re ka
Kerekeng ye, goba aowa.

Ka morago ga ge a bonagetše go ba lesometee ge ba
dutše dijong, le go ba kgalema ka bothata bja bona bja
pelo ya bona, ka gosedumele ga bona le bothata bja pelo,
gobane ga se ba dumela bona ba ba mmonego ka morago
ga ya gagwe tsog-…ka morago ga ge a tsogile.

94 Yo mongwe o Mmone. Yo mongwe o be a leka go ba botša
ka yona, gomme ga se ba e dumela. Ge seo e se selo sa go
swana lehono. Re a tseba O a phela, re ne bohlatse bja Moya wa
Gagwe ka go rena. Re bona maatla a Gagwe a sepela godimo ga
batheeletši, le masome a dikete tša batho, le go hlatha dikgopolo
tša bona—dikgopolo le dipelo feela tlwa boka A dirile ge A be a
le fa. Go swana le ge Beibele e rile, “Lentšu la Modimo.” Gomme
Yena ke Lentšu la Modimo. “Mathomong go be go le Lentšu,
gomme Lentšu le be le le go Modimo. Gomme Lentšu la dirwa
nama gomme la dula magareng ga rena.” “Lentšu la Modimo ke
le bogajana, le maatla kudu go feta tšhoša ya magale a mabedi,

le ripa le go fihla mokong wa lerapo, le mofenyeki wa dikgopolo
le maikemišetšo a pelo.” Kriste, “Mediro ye Ke e dirago le tla e
dira le lena.” Bonang Yena a dira seo. Ke ba bakae ba Mmonego
a e dira? Nnete. Re a tseba O a e dira. O phela mo. O ka dipelong
tša rena.
95 Ga ba Le dumele. Ga se ba Le dumela nako yeo. Ga ba Le
dumele bjale. Ba a dumela, “O hwile, gomme seo se e rarolotše.
Gomme re na le mohuta wa selo sa histori, seo moisa tsoko
a tsogilego mengwaga e se mekae ya go feta gomme a hloma
kereke, gomme o ngwadile katikisima, gomme seo ke se re
swarelelago go sona.” Seo ke bohetene. Nnete! Ga go therešo go
leo. Oo, ga ke re “therešo,” monna a ka no ba a e dirile. Motho a
ka no ba a ile a hlokofala bjalo. Eupša Modimo ga a laole Kereke
yaGagwe kamokgwawoo. Ga se nke A ke a e nyaka.
96 Ge ba kgopetše kgoši, Samuele o ba biditše gomme o boletše
se. O rile, “Ke nyaka go le botšiša se sengwe. A nkile ka le
palediša? A nkile ka le kgopela bakeng sa e ka ba efe ya tšhelete
ya lena? A nkile ka le botša e ka ba eng ka Leina la Morena eupša
se e bego e le nnete? Modimo ga a nyake le eba le kgoši. O nyaka
go ba Kgoši ya lena.”
97 O rile, “O Samuele, nnete, o nepile. O moprofeta wa go loka.
Ga se nke wa ke wa re botša selo eupša Therešo. Ga se nke wa ke
wa re kgopela tšhelete. Tšona dilo ke therešo. Eupša re nyaka go
swana le kamoka ga bona. Re nyaka kgoši, go le bjalo.”
98 Samuele o rile, “E ya go le hlolela mahloko a pelo le mathata.
E ya go-…O ya go tšea barwa le barwedi ba lena. O ya go ba
tšhilafatša, ka dilo tše a tla di dirago. O tla e dira.” Gomme o
dirile. Eupša, go le bjalo, ba nyakile kgoši.
99 Yeo ke tsela ye ba dirago lehono. Oo, re swanetše go ba le
mohuta tsoko wa leina le kgomareditšwe go rena. Re swanetše
go botša batho ge ba re botšiša, “Ke rena Methodist, Baptist.” E
no reng le Bakriste, yeo ke nnete, “boka Kriste.” Ka morago ga
ge A tsogile go tšwa bahung, ga se ba e dumela.

Gomme o rile go bona, (šetšang thomo ye kgolo),Eyang
ka go…

Ke bontši gakaakang bja lefase? [Phuthego e re,
“Lohle.”—Mor.] “Oo, ke naganne, feela Jerusalema.” Yo mongwe
o rile, “Maswao a a ile Jerusalema feela.”

…lefase lohle, le go rera ebangedi…
100 Ke ba bakae ba tsebago se Ebangedi e lego sona? E
sego Lentšu. [Ngwanešu Branham o phaphatha Beibele ya
gagwe—Mor.] Paulo o rile, “Ebangedi e tla go rena e sego
ka Lentšu feela, eupša ka maatla le ponagatšo ya Moya wo
Mokgethwa.” Ebangedi ke maatla a Modimo go dira Lentšu le
dire se Le rego Le tla se dira.

“Rerang Ebangedi, lefase lohle.” Rerang Ebangedi go feela
batho ba bašweu, goba feela ba ba tsotho, ba serolwana, ba baso?

…go sebopša se sengwe le se sengwe.
101 Amene. “Sebopša se sengwe le se sengwe.” A le dumela seo
se ra seo? Ke bone Modimo a gakgamatša poo, letšatši le lengwe.
Ke Mmone a dira mobja go se tsetsemetše. Ke Mmone a tsoša
ophosamo, e be e robetše e hwile, bošego bjohle. “Sebopša se
sengwe le se sengwe.” Ebangedi e tla šoma godimo ga e ka ba
eng yeo o e kgopelago.

O re, “Yeo ke phošo, Ngwanešu Branham.”Ga se phošo.
102 Jesu o rile go mohlare wola, “Morogiwa e be wena. Ga go
motho a jago go tšwa go wena, go tloga bjale go ya pele.”
Gomme Ebangedi e reretšwe mohlare wola. Amene. Fše! Ke
ikwela bodumedi, gonabjale.

“Go sebopša se sengwe le se sengwe.” Amene. E rereng go
eng? “Sebopša se sengwe le se sengwe.” Oo, ge re ka no ba le
nako bakeng sa dilo tše.

Bjale, yo a dumelago gomme a kolobetšwa o tla
phološwa;…
“Oo, ke a dumela, ke kolobeditšwe.” Gabotse. Gabotse.

Go lokile.
Yo a dumelago gomme a kolobetšwa o tla

phološwa;…yo a sa dumelego o tla lahlwa.
103 “Oo, ke thabile ke nna modumedi.” Ema motsotso.
“Gomme,” gomme ke lekopanyi, le tlemaganya lefokommogo.

Gomme maswao a…
Oo, ke naganne ga se le dumele go leswao. Ao ke Mantšu a

Jesu Mong. Le ngangišaneng le Yena.
…maswao a a tla…(E sego “a ka no ba; dinako

tše dingwe a a dira.”)…a tla latela bona ba ba
dumelago;…

104 Bjale re ya go bona ge eba le a dumela goba aowa, go ya go
bona ge eba mokgatlo wa lena o a dumela goba aowa. Ba ka no
re ba a dumela. Jesu o rile, “Maswao a a tla latela bona ba ba
dumelago.” Gobaneng, ba gana maswao ao.

…maswao a a tla latela bona ba ba dumelago; (Bontši
gakaakang?) Leineng la ka ba tla lelekela bodiabolo
ntle;…

105 Gomme lena ba le sa dumelego go phodišo Kgethwa, lena
dikereke! Ye e theipilwe, le a kwešiša. Ga ke bolele feela le lena.
Yo mongwe gape o ya go E kwa. Bega gore o dumela go Modimo,
le go dumela go thomo, gore kereke ya gago e romilwe go tšea
Ebangedi; gomme sona selo sa pele ke phodišoKgethwa.

Selo sa pele e bile eng Jesu a se boditšego barutiwa ba Gagwe
ge A ba rometše ntle? Mateo 10:1, “Fodišang balwetši, lelekelang
bodiabolo ntle.” Selo sa mafelelo e bile eng A se boletšego go
Kereke ya Gagwe? “Fodišang balwetši, lelekela bodiabolo ntle.”
Alefa le Omega; Benyamini le Rubene; Mathomo le Mafelelo; Yo
a Bilego, A Lego, gomme a Tla Tlago; Naledi ya Moso; Modu le
Lehlogedi laDafida. Haleluya! Yoo keYena. Ee,mohlomphegi.

“Maswao a a tla ba latela, dumelang. Leineng la Ka ba tla
lelekela bodiabolo ntle.” Feela ka Jerusalema? “Go lefase lohle,
le go sebopša se sengwe le se sengwe.” A yeo ke Beibele? Seo ke
se O se boletšego. Woo ke Molaetša wa Kereke. “Lefase lohle,
sebopša se sengwe le se sengwe, Ebangedi. Go yo mongwe le yo
mongwe yo a dumelago, maswao a a tla latela.”

…leineng la ka ba tla lelekela bodiabolo ntle; ba tla
bolela ka maleme a maswa;

106 Gomme lena Manazarene a go šokiša le ba biditše sehlopha
sa “maleme” batho. Ebile le be le ka se dule ka kerekeng le bona.
A seo ga se sa befa? Le ya go dira eng ge le fihla Legodimong? Jesu
o hwile, a bolela kamaleme. Ba rile, “O boletše, gommeO boletše
ka leleme le lengwe.” Nnete. O dirile. “O boletše ka Sehebere.”
Ga se a ke. Seo ga se sengwalwa sa Bahebere. O boletše ka leleme
la Legodimo.
107 Ge—ge Abele a neetše kwana ya gagwe godimo ga leswika, ge
kwana ye nnyane e be e ehwa, o be a e ripa mo molaleng. Sekai
sa Kriste, moragorago ka serapeng sa Edene, kwana ye nnyane
e lla ka leleme le lengwe, ge a be a ehwa. E be e swantšha, bjalo
ka boya bja yona bja madi bo hlapa ka madi a gagwe mong.
E swantšha Morwa wa Modimo a lekeletše ka kua godimo ga
Khalibari, a ripagantšwe diripana, ka dibe tša rena, a ehwa, a
bolela ka leleme le lengwe, “Modimo wa Ka, Modimo wa Ka,
gobaneng O Ntlogetše?”
108 Woo ke Molaetša wa Kereke. “Leineng la Ka ba tla lelekela
bodiabolo ntle; ba tla bolela ka leleme le leswa.” Seo ke se A
se boletšego. Woo ke Molaetša wa Kereke. Seo ke se A laelago
Kereke go se dira, “go lelekela bodiabolo ntle; ba tla bolela ka
maleme a maswa.”

Ba tla swara disephente; gomme ge ba ka nwa selo
sa go bolaya, se ka se ba gobatše; ba…bea diatla go
balwetši,…ba tla welwa ke maruru.

109 Yeo ke thomo ya Kereke. Yeo ke ya kgonthe, Kereke ya go
dumela.

A Yeo e rutwa ka go Methodist, Baptist, Presbyterian,
Katoliki, Lutheran, Nazarene, Pilgrim Holiness? Aowa,
mohlomphegi. Ba a E gana. Letago! Gobaneng? Ba
kgatlofaditšwe, gomme ga ba kgone go e dira. Go na le moleloko
ba bantši ka fale bao ba dumelago Seo, eupša a ka se kgone

go bolela selo ka Yona, gobane o tla kgaolwa. Woo ke moya wa
molwa le Kriste, o ba swere ba kgatlofaditšwe.

Kereke ya Modimo yo a phelago e tswetšwe ka go lokologa
ke Moya waModimo, ga e hloke taolo ye e itšego. Ba latela Kgoši
ya Mmušo wa Mesia. Ga ba swanela go tšea polelo ya batho. Ba
tswetšwe ba lokologile, ba lokolotšwe ke Morwa Yo a ba dirago
ba lokologe ka nnete. Maswao a a tla ba latela.
110 Ebangedi ye e tla rerwa. Ke mang a yago go E rera? Modimo
o kgona go tšea bahlokatsebo. Modimo o kgona go tsošetša
matlapa godimo, bakeng sa bana go Abraham. Modimo o kgona
go dira e ka ba eng A nyakago go e dira. Ke Modimo, gomme
yeo ke tsela ye A e dirago. Ge A etla, ga se A ke a bitša
Kayafa. Ga se A ke a bitša moprista yo motee. Ga se nke A ke
a bitša moithutamodimo o tee. O tšere batheahlapi, badiši, le
bahlokatsebo le go se rutege. Beibele e boletše, gore, “Petro le
Johane bobedi ba be ba sa tsebe selo le go se rutege.” Eupša O
kgonne go ba fa, le go šoma ka bona, Mmušo wa Modimo, le go
gakantšha mahlo le menagano ya bahlale le maatla. Ba rile, “Ba
lemogile gore ba be ba sa tsebe selo le banna ba go se rutege,
eupša ba ile ba swanela go ba lemoga, gore ba be ba na le Jesu.”
Gobaneng? Ba bile le Moya wa Gagwe godimo ga bona. Ba be ba
dira boka A dirile. Ba be ba dira dilo tšeo A di dirilego. Seo ke
tlwa se A rilego se tla direga, Mmušo wa Mesia. Oo, ke thabile
bjang ka dilo tše. “Maswao a a tla latela bona ba ba dumelago.”
Nnete. Maswao a tla ba latela.
111 Bjale, selo se sengwe Kereke ye e tla se rutago, e tla ba
phodišo Kgethwa, Molaetša wa Kereke. Ke sa tšo tsopola, Mateo
10, ge A rometše Kereke ya Gagwe ntle. A re nong go ya goMateo
10:1, gomme re hwetšeng, motsotso feela. Šetšang se Jesu a se
boletšego ge A beile Kereke yaGagwe le go E thoma.

Gomme ka gona o…bileditše go yena barutiwa ba
gagwe ba lesomepedi, gomme a ba famaatla kgahlanong
le meoya ya ditšhila, go lelekela ntle, go e lelekela ntle,
le go fodiša mehuta yohle ya malwetši le mehuta yohle
ya mefokalo.

Thomo yamathomo go Kereke ya Gagwe.
112 Thomo ya mafelelo, “Eyang ka lefaseng lohle, rerang
Ebangedi. Yo a dumelago, o a kolobetšwa.” A nke ke E tsopole ka
tsela ye E swanetšego go ba, ka tsela ye E ripagantšwego. “Eyang
lena ka lefaseng lohle, le go setšhaba se sengwe le se sengwe,
gomme le laetše maatla a Moya wo Mokgethwa. Yo a dumelago
go Le gomme a kolobetšwa o tla phološwa. Yo a Le ganago, o
tla lahlwa. Maswao a a tla latela bona ba ba dumelago: ba tla
bea diatla godimo ga balwetši, ba tla welwa ke maruru; ba tla
lelekela bodiabolo ntle; ba tla bolela ka maleme a maswa. A e tla
bamaswao ao a latelago.” Temana yamafelelo e rile:

Gomme ba boile…Morena a šoma ka bona,…a
tiišetša lentšu la gagwe ka maswao a latela.

113 Yeo ke tsela ye Kereke ya mathomo e bilego. Gomme,
theetšang, Jesu o rile, “Ke nna Morara, lena le makala.” Gomme
ge lekala le tšweletša, morara, gomme morara wola o enywa
diterebe, lekala la go latela le tla pele, le tla enywa feela boka
lekala la pele le dirile.
114 Oo, o re, “Ngwanešu Branham, eupša, gabotse, lebelela
dikereke tše tšohle.” Yeo kemerara ye e hlomeseditšwego.

Bjale, o ka hlomesetša kenywa ya siterase. O ka tšea mohlare
wamonamune gommewa bea swiri godimo ga wona gomme o tla
gola. Seo ke se wena motho o se hlomeseditšego ka gare. Gomme
mekgatlo ye ke ye motho a e hlomeseditšego ka gare. Ke swiri,
nako yohle. E tla gola gobane e kgomaretše ka leineng la kereke.
Eupša, a nke ke le botše, ge mohlare wola o ka tsoge wa hloga
lekala le lengwe, lonamong, le tla enywa namune.

Gomme ge maatla a Modimo a ka tsoge a bea pele Kereke ye
nngwe, e tla ba Pentecost ye nngwe. Gomme Puku ye nngwe ya
Ditiro e tla ngwalwa ka morago ga Yona, yeo ke nnete, gobane
Ke Kereke ya Modimo.
115 Jesu o rile, “Ke nna Morara. Lena le makala. O ka se kgone
go enywa kenywa ka go wenamong, eupša Ke lahlela Nna Mong
ka go lekala.” Gomme ke mohuta ofe wa kenywa O e enywago?
“Maswao a a tla latela bona ba ba dumelago.”
116 Kereke ya bobedi e a tsoga, Mmele wa sephiri wa Kriste o tla
ba le maswao a go swana. “Efela lebakana le lennyane gomme
lefase ga le sa Mpona gape. Efela lena le tla Mpona, gobane Ke
tla ba le lena, ebile ka go lena, ka go lekala le lengwe le le lengwe,
go fihla bofelong bja lefase,” Jesu Kriste wa go swana maabane,
lehono, le go ya go ile. Yeo ke Kereke ya Modimo yo a phelago.
Yoo ke YoE lego.Woo kemohutawa dihlatse A nago le tšona.
117 Bjale, gape, Kereke e swanetše go ruta kolobetšo. O swanetše
go kolobetšwa. Yeo e be e le thomo. Jesu o boletše mo, ka
go Mareka 16. Re tla no e šomiša. “Yo a dumelago gomme a
kolobetšwa.” Dumelang, pele, gomme ka gona le kolobetšwe
bakeng sa go tlošwa ga dibe tša lena, gomme le tla amogela neo
ya Moya wo Mokgethwa.
118 “Gomme Moya wo Mokgethwa le wona o tla tla godimo,”
e tla ba thuto ya Kereke. Ka gore, Jesu o boletše, ka go Luka
24:49. Re thwi kgauswi le yona, kafao a re nong go phetla go
yona, motsotswana feela, temana ya 49 mo. Re bala ya 46 le ya
47. Lebelelang ya 49.

Gomme, bonang, Ke romela tshepišo ya Tate wa ka
godimo ga lena: eupša lena letang, goba letelang (go leta
go ra “go letela”) ka toropongkgolo ya Jerusalema, go
fihla le hlamišitšwe ka maatla a go tšwa godimo.

119 GeKriste a se a dumelele sehlopha sa banna, ba ba sepetšego
le Yena lebaka la mengwaga ye meraro le seripa, go ya go
rera Ebangedi e ka ba efe, goba ba se kgone go rera Ebangedi
e ka ba efe go fihla ba letile Moya wo Mokgethwa, Kereke
lehono e swanetše go dira selo sa go swana. Go letela Moya wo
Mokgethwa.
120 Ke be ke bolela le mohumagadi wa Mokatoliki, fa e se kgale
botelele, ka Oregon, gomme o rile, “Gabotse, o ra go mpotša
gore sehlopha sela sa diota tlase fale moo o bego o rera, le go
goelela le go lla, ba eya pele ka mokgwa woo, a o ra gore ba tla
ba Legodimong, gomme ba buša Legodimong?”

Ke rile, “Ee, meme”.
O rile, “Gabotse, ga re dumele go dilo tše bjalo.”
Ke rile, “Gobane ga o dumele Lentšu laModimo.”
Gomme o rile, “Re dumela goreMaria o a re phophothela.”
Ke rile, “Seo ke bohetene ka go felela.”

121 Ga se a ke a ba modimogadi. Ke mosadi. “Mmago Modimo,”
Modimo o be a ka kgona bjang go ba le mme? “Dumela Maria,
mmago Modimo,” Modimo o be a ka kgona bjang go ba le mme?
O rwele Morwa wa Modimo, Kriste Jesu. Ga go mosadi a lego
mohlodi. O swere peu ya monna. Monna ga se mohlodi. Modimo
o hlola bophelo. E no ba modiro wa—wa tshepedišo, yeo Modimo
a e beilego, go tliša bana. Yena, ga se mme wa Modimo. Modimo
a ka se kgone go ba le mme, gobane O be a se ne mathomo a
matšatši goba bofelo bja bophelo. Yena ke wa Gosafelego. A ka
se kgone go ba mme waModimo.
122 Gomme ke rile, “Go ka reng ge nka go botša gore kgarebe ya
gago ya go šegofala, yeo o e lebelelago bjalo ka modimogadi, go
ka reng ge nka go botša gore Modimo a ka se mo dumelele go tla
Legodimong go fihla a dirile boka bona batho ba dirile bošegong
bja go feta?”

O rile, “Seo ga se nnete.”
123 Ke rile, “A o mpoditše kereke ya Katoliki e ngwadile Beibele,
baapostola, gomme o rile ba be ba le Katoliki? Ke ganetša seo. Go
be go se kereke yaKatoliki lebaka lamengwaga yemakgolotharo
kamorago ga lehu lamoapostolawamafelelo, go fihla kamorago
ga Nicene Council. Mpontšhe letlakala la histori, e ka ba eng o
nyakago; e sego katekisima ya gago, gobane ga e bapele le histori.
Ga se gwa ke gwa tsoge gwa ba selo se sebjalo.” Eupša ke rile,
“Maria…Beibele e boletše gore Maria, mmago Jesu, le basadi
ka moka, le lekgolo le masomepedi, bohle ba ile ba swanela go
namela materapo go ya kamoreng ya ka godimo, le go tlatšwa
ka Moya wo Mokgethwa go fihla ba thekesela o ka re ba be ba
tagilwe, ba bolela ka maleme le go itshwara boka sehlopha sa
matagwa. Seo ke se Beibele e se boletšego.” Ke beile monwana
wa ka go temana. Ke rile, “E bale.”

O rile, “Ga ke nyake go E bala. Ga ka swanela go E bala.”
124 Ke rile, “Ga o botege. Fa kemoo kgarebeMaria a amogetšego
MoyawoMokgethwa, gomme o boletše kamaleme le go thekesela
boka mosadi wa go tagwa. Bjale, ge o eya Legodimong, o ka se
kgone go ya le yena, gobane o ile a swanela go amogela Moya wo
Mokgethwa. Gomme ge a swanetše go dira seo, go beng mme wa
Jesu Kriste, ke bontši gakaakang o o nyakago!”
125 O rile, “Ge eba ke swanetše go ya Legodimong ka e ka ba eng
boka yeo, nka se nyake go ba Legodimong.”
126 Ke rile, “Ga o ne bontši go tshwenyega ka bjona. O se ke
wa nagana gore o a ya, go le bjalo, ka mokgwa woo, ntle le ge o
fetoga. O se nagane o ne bontši go tshwenywa.” Woo ke Moya wa
Modimo tlwa.
127 “Bjale, le hlatse ya Ka morago ga ge Moya wo Mokgethwa o
tlile godimo ga lena.” Bjale, ke eng se bjale? Re bolela eng? Ke
eng Yona? Ke mang a E hlomilego? Gomme Molaetša wa Yona ke
eng? Bjale, go hlaganela, go no ya kgojana gannyane go bapa.
128 Selo sa bone. Re ba bjang moleloko wa Yona? “Re E tšoena
bjang? Re bona se E lego sona, bjale eng? Re tšoena Kereke ye
bjang?” Ga o E tšoene. O ka se kgone go E tšoena. Ga go tsela
ya go E tšoena fao. O tswalelwa ka go Yona. Ke bile le lapa la
Branham, mengwaga ye masometlhano tee, gomme ga se ka ke
ka tšoena lapa. Ke tswetšwe ke le Branham. Gomme o tswetšwe,
morwawaModimo gobamorwedi waModimo.
129 A re tšeeng Johane, tema ya 3, feela nakwana, gomme re no
bona se Modimo a se boletšego fa ka Yona. O tsena bjang ka go
Kereke ye? Phetolo yaModimo ke eng e go neelago? Johane, tema
ya 3, 1 go fihla go 8.

Go be go le monna wa Bafarasei, yo a bitšwago
Nikodemo, mmuši waMojuda:
Wa go swana o tlile go Jesu bošego, gomme o rile go

yena, Rabi, re a tseba…wena o morutiši yo a tšwago
go Modimo: …ga go motho a ka kgonago go dira me
mehlolo ye o e dirago, ntle le ge Modimo a na le yena.
Jesu o fetotše gomme o rile go yena,…ruri, Ke re go

wena, Ntle le ge motho a tswalwa gape,…
…ruri, Ke re go wena, Ntle le ge motho a tswalwa

gape, a ka se kgone go bona mmušo wa Modimo.
130 O tsena bjang ka go Yona? O tswalelwa ka go Yona. A re
baleng potšišo go ya pejana.

Nikodemo o rile go yena, Motho a ka tswalwa bjang ge
a tšofetše?…
Le bona seo, wa senama, morutiši, monna yo mogolo,

moprista,motšofe, o badile Beibele bophelo bjohle bja gagwe.

…a ka kgona go tsena lekga la bobedi ka popelong ya
mmagwe, gomme a tswalwa?

Bjale, a seo ga se bjalo ka ba bangwe ba barutiši ba ba
bohlale le ba kwago lehono?

Jesu o fetotše gomme o rile go yena,…ruri Ke re go
wena, Ntle le ge motho a tswalwa ka meetse… (Re
tsena bjang ka go Yona?)…ka meetse le ka…Moya, a
ka se kgone go tsena ka mmušong wa Modimo.

131 “Ntle le ge a ka tšoena ka go Yona”? O ka se kgone go tšoena
ka go Yona. O swanetše go tswalelwa ka go Yona. E sego “etla
gomme o tšoene.” Etla gomme o tswalwe!

Seo se tswetšwego ke nama ke nama; gomme seo se
tswetšwego ke Moya ke moya.

Se makale gore Ke re gowena, O swanetše go tswalwa
gape.

Phefo e fokela mo e ratago,…o ka se kgone go bolela
modumo wa yona, eupša o ka se kgone go bolela moo e
tšwago, le ge e le ka mo e yago: go bjalo go yo mongwe
le yo mongwe yo a tswetšwego ke Moya.

132 Le a bona, ga o E tšoene. Ke selo sa sephiri. O tswalelwa ka
go Mmele wa sephiri wa Kriste. Ke ka mokgwa wo o tsenago ka
go Yona.

Bakorinthe ba Pele, tema ya 12. A re nong go ya pejana
gannyane. Re no ba le di se kae gape. Ke nyaka go leka go e
ntšhetša ntle ge ka kgonagalo nka kgona. Ge le ka no…ke a
tseba go a fiša, eupša a re thomeng fa, feela motsotso. Bakorinthe
ba Pele, tema ya 12, temana ya 13.

“Ka gore ka go šišinya seatla mo go tee, ka keno e tee. Ke
ena go dumela ka go kereke ye kgolo ye kgethwa ya Roma.
Etla, šišinya diatla tša ka. Bea leina la gago godimo ga puku.
Ka lengwalo le tee, etla ka lengwalo”? O ka no bala yeo ka
go Almanaka ya kgale ya Letšatši la matswalo la Bahumagadi,
eupša ga o e bale kaBeibeleng yaModimo. Ee,mohlomphegi. Ya.

Gobane ka Moya o tee bohle re (tšoenne, ngwadilwe?)
kolobeleditšwe ka go (mokgatlo o tee?) mmele o tee, e
lego Mmele wa Kriste, ge eba re Bajuda goba Bantle, ge
eba re tlenngwe goba re lokologile; gomme re dirilwe…
bohle ba dirilwe go nwa goMoya o tee.

133 E sego moya wa Methodist, moya wa Baptist, moya wa
Pentecostal. Eupša, “KaMoya woMokgethwa womotee bohle re
kolobeletšwa kaMothopongwo o tladitšwego kaMadi.”

A a ntšhitšwego go tšwa ditšhikeng tša
Imanuele,

Moo badiradibe ba phonkgetšego ka tlase ga
lefula,

Ba lahlegelwa ke patso yohle ya molato wa
bona.

Lehodu le le hwago le thakgetše go bona
Mothopo woo ka letšatšing la gagwe;
Fao a nke le nna, le ge ke le mobe bjalo ka yena,
Ke hlatswe go tloša dibe tšohle tša ka.

134 Mmele o tee! Re tla bjang ka Mmeleng wola? Re tsena bjang
ka go Wona? “Ka Moya o tee re kolobeletšwa ka Mmeleng o
tee.” Gomme ge o le ka Mmeleng wola, go lokologa, kgonthišetšo
ya tsogo, “Modimo o beile godimo ga Gagwe bokgopo bja
rena bjohle.” E sego ka “go šišinya seatla mo go tee,” e sego
“lengwalo le tee la kereke.” Eupša, “Ka Moya wo Mokgethwa
o tee; Mojuda, Montle, yo moserolwana, yo moso, yo mošweu,
bohle ba kolobeditšwe ke Moya o tee ka go Mmele o tee wola, ka
Madi a kgwerano ya Gagwe Mong.” “Gomme ge Ke bona Madi,
Ke tla feta bokagodimo ga lena,” gomme ba lokologile go tšwa
lehung, ba lokologile go tšwa bohlokong, ba lokologile go tšwa
sebeng. “Yo a tswetšwego ke Modimo, ga a dire sebe, gobane Peu
ya Modimo e dula ka go yena gomme a ka se kgone go dira sebe.”
Ga go sebe.

“Ebang kagona ba ba phethagetšego, ebile boka Tataweno
wa Legodimong a phethagetše,” Jesu o boletše. O ka phethagala
bjang? O ka se kgone go e dira. O tswaletšwe sebeng, wa
kgolokelwa bokgopong, wa tla lefaseng o bolela maaka. Eupša
ge o amogela Kriste bjalo ka morwadi wa sebe sa gago, ge o Mo
amogela ka tumelo, o a dumela gore O go phološitše, gomme O
hwile lefelong la gago gomme o tšere dibe tša gago, gonaModimo
o a go amogela le go go kolobeletša ka Mmeleng gomme ga a
kgone go bona sebe gape. Nka kgona bjang go ba modiradibe
mola go na le po—po poelano godimo ga aletara bakeng sa ka?
135 Lephodisa le ka ntshwara bjang ka toropongkgolo, ge
melawana ya toropokgolo e mpha ditokelo go kitima lebelo e ka
ba lefe ke nyakago? O ka se kgone go ntshwara. Ge meyara a re,
“Mor. Branham, o ya go dipitšo tša balwetši. Dira lebelo e ka ba
lefe o nyakago, ka go lefelo e ka ba lefe,” o mpha lengwalo la
thekgo ya seo, ga go lephodisa le ka ntšeelago ka gare. Gobane
meyara o beile boitshepo ka go nna, gore ke be nka se e dire ntle
le ge e be e le tšhoganetšo.
136 Gomme ge Modimo a nkamogetše le go nkolobetša ka Moya
wo Mokgethwa, O bile le boitshepo ka go nna gore nka se dire
sebe ka boomo. Amene. Nka se dire sebe ka boomo. Ka fao,
Morwa wa Gagwe o ntiretše poelano, gomme nka se kgone go
ba modiradibe ge feela ke lokafaditšwe gomme O ntšeetše ka

Mmeleng wa Gagwe. Ke lopolotšwe le Yena. E sego se ke se
dirago, eupša se A ntiretšego. Yeo ke Ebangedi.
137 Baefeso 4:30, e re, “Le se ke la nyamiša Moya wo Mokgethwa
waModimo wo le swailwego ka wona go fihla Letšatši la Topollo
ya lena.”
138 Moreri wa go tumawaBaptist o rile go nna, e se kgale kudu, o
rile, “Ngwanešu Branham, Abraham o dumetše Modimo, gomme
e baletšwe yena go ba toko. Ke eng bontši a ka go se dira eupša
go dumela Modimo?” O rile, “Re a dumela re amogela Moya wo
Mokgethwa ge re dumela.”
139 Ke rile, “Eupša o phošo. O phošo ka potego. Paulo o rile, ka
go Ditiro 19, go Mabaptist ale ba bilego le modiša wa go loka
godimo fale, ramolao wa go sokologa, ‘A le amogetše Moya wo
Mokgethwa ge e sa le le dumetše?’”

O rile, “Ya setlogo ga e bolele seo.”
140 Ke rile, “E bolela seo. Ke na le Emphatic Diaglott. Gomme e a
se bolela, ka go phetolelo ye nngwe le ye nngwe, bobedi Segerike
le Sehebere. O rile, ‘A le amogetše Moya woMokgethwa ge e sa le
le dumetše?’” Ke rile, “Abraham o dumetše, yeo e be e le therešo.
Eupša Modimo o mo fa leswao gore O be a amogetše tumelo ya
gagwe, ka go mo fa leswao la lebollo.” Yeo ke nnete. O be a mo
amogetše, gobaneOmo fa leswao gore O be amo amogetše.
141 Ge o re o a dumela, gomme o se wa amogela Moya wo
Mokgethwa le bjale, Modimo ga se a be a go tswalelela le
bjale, ga se a be le tshepo ya go lekanela go go tshepa le bjale.
Ge o etla go Modimo, Modimo o go tswalelela ka Moya wo
Mokgethwa go fihla Letšatši la Topollo ya gago.Woo keMolaetša
wa Kereke. Amene. Feela kgojana gannyane. Go lokile. Bjale,
Bakorinthe ba Pele 12:13, “Ka Moya o tee bohle re kolobeletšwa
ka Mmeleng o tee.”
142 Ditiro, še tsela ye re E tsenago. Še tlhomamišo ya Kereke,
Ditiro, tema ya 2. Ge Molaetša wa mathomo o reretšwe Kereke,
ka morago ga Letšatši la Pentecost, bohle ba ile ba tlatšwa ka
Moya wo Mokgethwa. Maria, baapostola bohle, bohle ba ile ba
tlatšwa ka Moya wo Mokgethwa, ba bolela ka maleme, le go no
tšwelapele boka sehlopha sa—sa—sa batho ba go tagwa. Gomme
ge ba be ba no ba le nako ya go makatša, ba no goelela le go
tumiša Modimo, gomme ba thekesela ka tlase ga khuetšo ya
Moya wo Mokgethwa, ba be ba sa tshwenyege ge eba e be e le
Lamorena, Mošupologo, e be e le letšatši lefe. Ba be ba ipshina,
ba no goelela le go ya pele. Gobaneng, ba—ba batho ba bagolo ba
bohlale ba rile, “Batho ba ba tagilwe ka beine yempsha.”
143 Bjale, mo go ema Petro ka dikgonyo tša Mmušo, ka
lehlakoreng la gagwe, dikgonyo go Moya wo Mokgethwa. Jesu
o rile, “Ke re wena o Petro. Godimo ga leswika le Ke tla
aga Kereke ya Ka, gomme dikgoro tša hele di ka se kgone go
fenya kgahlanong le Yona.” Ke eng? Ya semoya, Therešo ye e

utolotšwego. “Nama lemadi ga se tša utolla Ye gowena. Ga sewa
ke wa ithuta Yona ka siminaring. Yo mongwe ga se a ke a E ruta
gowena, go tšwa dipukung. Eupša, Ke kutollo le a bona. Kutollo!
Ke rewena o Petro. Ke go nea dikgonyo tšaMmušo. Eng kapa eng
o e tlemago lefaseng, Ke tla e tlema Legodimong. Eng kapa eng o
e tlemollago lefaseng, Ke tla e tlemolla Legodimong.” O swanetše
go boloka Lentšu la Gagwe. Ka Letšatši la Pentecost, ke mang e
bego e le seboleledi? Petro, ka gore o be a swere dinotlelo.
144 Gomme ba be ba ba sega, ba rile, “Banna ba ba tletše ka
beine ye mpsha.”
145 Petro o rile, “Ye e le iri ya boraro ya letšatši, ba ga se ba
tlala ka beine ye mpsha. Eupša se ke Sela se boletšwego ke Joele
moprofeta, ‘Go tla tla go phethega ka matšatšing a mafelelo,
go boletše Modimo, Ke tla tšhollela Moya wa Ka godimo ga
nama yohle. Barwa le barwedi ba lena ba tla profeta. Godimo
ga balatagadi ba Ka le bahlankagadi Ke tla tšhollela Moya wa
Ka. Masogana a lena a tla bona dipono. Bakgalabje ba lena ba
tla lora ditoro. Gomme Ke tla bontšha maswao ka Legodimong
godimo le tlase lefaseng. Go tla direga gore mang le mang a
bitšago Leina la Morena o tla phološwa.’”
146 “Ge ba kwele se, ba ile ba hlabega ka pelong ya bona, gomme
ba re go Petro le baapostola kamoka, ‘Banna le baena, e ka kgona
re dire eng gore re phološwe?’” Thomo ya Kereke še. Bjale ba
nyaka go hwetša ka fao o tsenago ka go Mmele wo wa sephiri.
Go lokile.
147 Ditiro, tema ya 2, go thoma go temana ya 37, Thero ya
tlhomamišo. O ka se kgone go Le fetola. O ka se kgone go Le
fetola. Theetšang.
148 Ge ngaka ya gago e go ngwaletše taelotšhomišo, gomme o
e tšeetše tlase lebenkeleng la diokobatši, go radiokobatši tsoko
wa setswialegotlo, le a tseba, a ka kgona go go bolaya ka
taelotšhomišo yeo. Le a bona, ngaka yeo e ngwala kudu ka go
seo, ka gore o hlahlilwe go seo. Gomme o go ngwalela mpholo
wa bontši bo rilego, gomme o bea sehlare ka kua go bolaya
mpholo wa bontši bo rilego. O swanetše go bea se sengwe go
timola seokobatši se sengwe. Gomme ge taelotšhomišo yeo e se ya
tlatšwa feela tlwa ka tsela ye ngaka a e ngwalago, e tla go bolaya.
149 Gomme, yeo, Modimo ke Ngaka. Ke Ngaka ya soulo. Ke
Ngaka ya phološo. Gomme O rutile monna ka go Thutamodimo
ya Gagwe Mong, Petro, monna wa go se rutege yo ebile a bego
a sa kgone go bala leina la gagwe ge le be le ngwadilwe pele ga
gagwe. Eupša Omo faMoyawoMokgethwa, le gomo fa phensele
go ngwala Thuto ka yona. Kafao, ka Letšatši la Pentecost, o
ngwadile Taelotšhomišo. A re boneng se a se ngwadilego. Ngk.
Simone Petro, a re bone se Taelotšhomišo ya gago e lego ya
phološo. A re boneng se E se ngwaletšwego.

Bjale ge ba kwele se, ba ile ba hlabega ka dipelong
tša bona, gomme ba rile go Petro le…ka moka…
baapostola, Banna le baena, re ka kgona re dira eng?
(Šetšang, o swere dikgonyo.) Ka gona Petro o rile go

bona, Sokologang, gomme le kolobetšweng yo mongwe
le yo mongwe wa lena leineng la Jesu Kriste bakeng sa
go tlošwa ga dibe, gomme le tla amogela neo ya Moya
wo Mokgethwa.
Ka gore tshepišo ke ya lena, le go bana ba lena,…

go bona ba ba lego kgole kgakala, ebile le ba bantši ba
Morena Modimo wa rena a tlago go ba bitša.

150 Yeo ke Taelotšhomišo. O se ke wa E hlabolla; o tla bolaya
molwetši wa gago. Seo ke se e lego bothata ka bontši bja batho
ba ba bolelago se, “Tate, Morwa, le Moya wo Mokgethwa.” Ba
bolaya bontši bja batho ba semoya, ba e hlabolotše ka selo sa go
fošagala. Ga go selo se sebjalo. Ga go yo a kilego a kolobetšwa,
leineng la “Tate, Morwa, Moya wo Mokgethwa,” ka Beibeleng.
Ga se gwa ke gwa tsoge gwa ba modiro wo mobjalo o kilego
wa bolelwa go fihla kereke ya Katoliki. Kereke ya Katoliki
ke mmago yeo. Phetlang Mangwalo. Phetlang histori gomme le
hwetše. Taelo ya mathomo e kilego ya dirwa ka “Tate, Morwa, le
MoyawoMokgethwa,” e bile moprista waKatoliki.
151 Ba a ba fafatša. Go fafatša go beilwe ke kereke ya Katoliki,
“MMAGO BOMMALEGOGWANA.” Etla thwi morago tlase go
“seotswa.”
152 E re ka go katikasema, “A go ne selo se sebjalo bjalo ka
Moprotestant a kilego a phološwa?” O rile, “Dinako tše dingwe,
ka nnete, gobane ba amogela thu—thu thuto ya Katoliki.” Ba
ka se tšee Beibele ya bona. Ba kolobetša, leineng la “Tate,
Morwa, le Moya wo Mokgethwa,” gomme ga ba ne Lengwalo
bakeng sa seo. O rile, “Eupša kereke ya Katoliki e e thomile,”
gomme ba a e amogela. “Ka ditaelo tša Katoliki, go ka no ba
ba bangwe ba phološwago.” Ga go selo se sebjalo. Ga go yo a
kilego a kolobetšwa ka tsela yeo. Ga go yo a kilego a fafatšwa,
ka Beibeleng, a tšhelwa, goba ka tsela efe ye nngwe eupša go
karabetša ka meetseng, Leineng la Jesu Kriste, bakeng sa go
tlošwa ga sebe.
153 Re badile eng nakwana ya go feta, gomme ke le boditše, go
tla go yona moragwana? Gore, “Tshokologo le go tlošwa ga sebe
e swanetše go rerwa Leineng la Gagwe.” Go fihla kae? Feela
go Jerusalema, go Bajuda? “Go ditšhaba tšohle, lefase lohle, go
thoma ka Jerusalema.” Bjale, Ngk. Simone Petro o ngwadile
Taelotšhomišo.
154 Go reng ka lena, dingaka, a le leka go bea selo se sengwe le
Yona? O se ke wa oketša selo go Yona. E tšee ka tsela ye E lego.
Yeo ke thomo yaKereke. Ke kamokgwawo o tsenago ka go Yona,
“Ka go sokologa, le go kolobetšwa Leineng la Jesu Kriste bakeng

sa go tlošwa ga dibe tša gago, le tshepišo gore o tla amogela
Moya wo Mokgethwa.” Bjale, seo ke se Beibele e se boletšego,
“Kolobeletšwa kaKerekeng!Kolobeletšwa kaKerekeng!”
155 A re baleng Bagalatia 3:26, feela motsotso. Ga re na le eupša
se tee feela, tše pedi gape, dilo tše tharo gape mo, morago re—
re tla swanela go tswalela. Bjale a re baleng godimo fa ka go
Bagalatia, tema ya 3. Ge e ka ba mang a e hwetšago pele ke dira,
e bale. [Kgaetšedi o thoma go bala Bagalatia 3:26, “Gobane lena
bohle le bana…”—Mor.] Eya pele. [“Ka gore lena bohle le bana
ba Modimo ka tumelo ka go Kriste Jesu.”] Bagalatia 3:26? [“Ke
e badile.”]

Mohlomongwe nka no ba ke e badile, ke e ngwadile ka phošo
fa, gona. E ka no ba Bakolose. A re baleng Bakolose. Ke—ke tseba
mo ke bego ke eya. A re boneng ge eba ke Bakolose 3:26. Aowa.
Ga go na 3:26.

Ke eng yeo bjale, Bagalatia 3:26? [Kgaetšedi o re, “Ya.”—Mor.]
Fa, fa ke e hweditše. Yeo ke nnete. Bala go ya pele, kgaetšedi,
Bagalatia 3:26, go beng gore o thomile. Še yona, 26, 27 le 28. Bjale
theetšang sekgauswi. [Kgaetšedi o bala Bagalatia 3:26-28:]

[Ka gore lena bohle le bana ba Modimo ka tumelo ka
go Kriste Jesu.]
[Ka gore ba bantši ba lena ba le kolobeleditšwego ka

go Kriste le apere Kriste.]
[Ga go Mojuda le ge e le Mogerika, ga go motlengwa

gobamolokologi, ga go sa lemonna gobamosadi: gobane
lena bohle le batee ka go Kriste Jesu.]

156 Re tsena bjang ka Mmeleng wo? Re e dirile bjang? “Re
kolobeditšwe ke Moya wo Mokgethwa, ka go Mmele wa
Kriste Jesu.”
157 Bjale, selo se sengwe Molaetša wa Kereke ke, ka mokgwa
wo re tsenago ka Kerekeng, ke ka tlhwekišo. Gomme tlhwekišo,
Bahebere 13:12 le 13, “Jesu o tlaišegile ka ntle ga dikgoro, gore
A ke a hlwekiše batho kaMadi a GagweMong.”
158 Bjale, Baefeso, a re yeng fa. Re swanetše go bala yeo. Baefeso
5:25, ka pelapela bjale. Baefeso 5:25. Go lokile. Ke rena ba, 5:25.
Aowa, ke sa ne selo sa go fošagala. Ga ke na le yona e ngwadilwe
fase mo gabotse. A re boneng. “Kagona, bareri le baprista…”
Oo, ee. Ke be ke ngwala se fase, ka pela ka kgonthe, lebakana la
go feta, kafao ke swanetše go be ke bethile phošo…Oo, ke swere
letlakala la go fošagala. Yeo ke yona. Amene. Ee. Go lokile.
159 Bahebere 12 le 13, “Jesu o tlaišegile ka ntle ga dikgoro, gore
A hlwekiše batho kaMadi a GagweMong.”
160 Kagona, batho, fa ke ka fao re tlago le Kereke: ka go
sokologa; go kolobetšwa Leineng la Jesu Kriste bakeng sa
tebalelo ya dibe tša rena; le tshepišo gore re tla amogela
kolobetšo ya Moya wo Mokgethwa. Kagona, ga go moreri a ka re

šikinyetšago ka goYona.Ga go namoprista yoo a ka re enišetšago
ka go Yona. Eupša re tswalelwa ka go Yona, ke Kgoši ya Mmušo
wa Mesia. Amene.
161 Bjale, feela se, a nka kgona go hwetša se setee gape? Fa ke mo
ke bilego. Ke ba bakae ba tla dulago le nna feela metsotso e se
mekae boteletšana? [Phuthego e re, “Amene.”—Mor.] Le a bona?
Feela…Kemasometharo a senyane, gomme go feta nako.
162 Bjale, a re ka kgona go ya Legodimong ntle le Kereke? Ke no
tšea ditshwayo tše mmalwa go ye, gobane ke na le e ka ba tasene
e ngwadilwe fase mo, bjalo ka ge le bona. Eupša ke—ke…feela
selo se tee, gore re ke re tsebe. Aowa,mohlomphegi. O ka se kgone
go ya Legodimong ntle le go bamolelokowaKereke ye.
163 Bjale, selo sa pele, ka go Johane 3:5, Jesu o rile, “Ntle le ge
motho a tswalwa ka meetse, le ka Moya!” (“Sokologang, gomme
le kolobetšweng, Leineng la Jesu Kriste bakeng sa go tlošwa ga
dibe, gomme le tla tswalwa ke Moya.”) Go tswalwa ke meetse,
go tswalwa ke Moya! “Ntle le ge motho a hwetša Wo, ebile a ka
se kgone go tsena Mmušong wa Legodimo.” Ebile a ka se kgone
go bona Mmušo wa Legodimo. Gona ge o tswetšwe ka meetse le
Moya, o ka Kerekeng. Ge o se wa tswalwa ka meetse le Moya,
ga o ka Kerekeng, gomme o ka se kgone go bona Mmušo wa
Legodimo. A seo se dira kgopolo go wena? E no ba nnete tlwa.
Bjale, a le be le tseba…
164 O re, “Gabotse, Ngwanešu Branham, ke a dumela,” gabotse,
theetša, “gomme ga se ka ke ka amogela Moya wo Mokgethwa.”
Aowa, ga se wa be wa dumela le bjale. O no dumela go ya go
tumelo. O na le kholofelo.

Ka gore, ka go Bakorinthe ba Pele, tema ya 12, gomme
temana ya 3. A re nong go swara yeo thwi ka pela ge re sa le
kgauswi le yona, ge le nyaka. Bakorinthe ba Pele 12, tema ya 12
gomme temana ya 3. Gomme re tla hwetša yeo feela ka pelapela,
le—le go bala se fa, le go bona se Morena a nago le sona ka
go Se bakeng sa rena. Bakorinthe ba Pele 12, go lokile, gomme
temana ya 3.

Kagona ke le fa go kwešiša, gore ga go motho
a bolelago ka Moya wa Modimo a bitšago Jesu
morogakwa: gomme…ga go motho a ka kgonago go
re…Jesu ke Morena, eupša ka Moya wo Mokgethwa.

165 Ga o tsebe selo ka Wona go fihla o amogetše Moya wo
Mokgethwa. O re, “Ke amogela Jesu Kriste bjalo ka Mophološi
wa ka wa sebele.” A o amogetše Moya wo Mokgethwa ge e sa le
o dumetše? Ge o sa dire, ebile o ka se kgone go Mmitša Morena,
gobane Yena ga se Morena. Ke Sephedi sa histori seo wena, ka
tumelo, o se amogetšego. Eupša ge A etla ka gowena, kaMoyawo
Mokgethwa, Yena ke Morena wa gago. Ga go motho a ka bitšago
Jesu, “Morena,” feela kaMoyawoMokgethwa; go fihla o tswalwa
kaMoya waModimo, gommeMoya woMokgethwa o ka go wena.

Ka gona, ge o le, o tswaletšwe ka Mmušong wo, gomme o karolo
yaKereke. LeBabiletšwantle, gona. Le a e bona?Go lokile, bjale.
166 A bophelo bo ka kgona go tšwa go lehea, ntle le ge lehea
lela le na le bophelo ka go lona? Ge thoro ya lehea e beilwe ka
mobung, e tee e nontšhitšwe, gomme ye nngwe ga se ya nontšhwa.
Ye e sego ya nontšhwa, a e ka kgona go phela gape? E sego le ka
mokgwa ofe. Ga go selo ka go yona. Le ge, ka dikago, e tla no
dira botse feela, feela gabotse bja magogo a lehea bjalo ka ge yo
mongwe a rata. Go tla dira feela botse bja borotho bja lehea bjalo
ka ge yo mongwe a tla dira. E tla lebega feela gabotse šelefong
bjalo ka ge ye nngwe e tla dira. Eupša ge e se na le bophelo ka go
yona, e ka se kgone go tsoga gape.
167 Monna yo e lego monna wa go loka, a ka no ba moleloko wa
kereke wa go loka bjalo ka Mokriste. Monna yo e lego monna
wa go loka, a ka no ba modudi wa go loka bjalo ka Mokriste;
monna wa go loka, monna wa maitshwaro. Eupša ge a ehwa, yeo
ke yona, ntle le ge a tswetšwe gape kaMoyawaModimo. Gobane,
se sengwe le se sengwe seo se bilego lemathomo se ne bofelo.
168 Modimo ke selo se nnoši seo e lego sa Gosafelego. Kagona, re
karolo yaModimo, ka go amogela Bophelo bja Gagwe. Jesu o rile,
“Ke ba fa Bophelo bjo Bosafelego.” Lentšu la Segerike fale ke
Zoe, le ra “Bophelo bjaModimoMong.”Gomme tsela e nnoši o ka
tsogego wa phela gape ke go ba le Bophelo bjo Bosafelego, e lego
Bophelo bja Modimo, gobane bophelo bja gago bo tla senyega.
Eupša Bophelo bja Gagwe bo tla tsošwa gape, ka gore Modimo
ke wa ka Gosafelego. Gomme o na le Bophelo bjo Bosafelego,
gomme o kgona…gohwakudu go feta kamoModimo a kgonago
go hwa. “Yo a dumelago go Nna o na le Bophelo bjo Bosafelego,
gommeKe tla mo tsoša ka letšatši la mafelelo, ka mo tsoša gape.”
Bophelo bjo Bosafelego bjo bo lego ka go yena bo tlamo tsoša.
169 Bjale, a re ka kgona go tsena ka Legodimong ntle le go ba ka
Kerekeng? O ka se kgone go ba ka Kerekeng go fihla o tswalwa
gape. O ka se kgone go ya Legodimong go fihla o tswalwa gape.
Ge o tswetšwe gape, o ka Kerekeng. Ka fao o ka se kgone go ya
Legodimong go fihla o le moleloko la Kereke ye, gomme o ka se
be moleloko go fihlela o tswalelwa ka go Yona.
170 Gomme bjale a nke ke go kgamelele gannyane. Gomme o ka
se be moleloko ntle le ge Modimo a go bileditše go ba moleloko.
Bjale, o swanetše go ba yo a thabilego bjang bakeng sa seo,
gobane o kgethetšwepele pele ga motheo wa lefase. Gomme leina
la gago…Fše! “Maina a lena a ngwadilwe ka Pukung ya Kwana
ya Bophelo,” Puku ya Kereke, “pele ga motheo wa lefase.” Yeo
ke Beibele.

Beibele e rile, “Molwa le Kriste,” mekgatlo, kereke ya
Katoliki le ka moka mekga’tlo, mekgatlo, “e tla fora bohle
godimo ga sefahlego sa lefase, bao maina a bona a bego a se

a ngwalwa ka Pukung ya Bophelo ya Kwana pele ga motheo
wa lefase.”

Jesu o rile, “Bohle ba Tate a Mphilego ba tla tla go Nna.” Leo
ke Lentšu la Gagwe Mong. E sego se o se dirilego, eupša se A se
dirilego.
171 A re rarolleng yeo, motsotso. A re phetleng go Baefeso, tema
ya 1, thwi ka pela. Theetšang se. Yo ke Paulo. Bjale, o ile a
swanela go ya phethagalong le Kereke ye. Paulo o lebišitše se go
Bakriste. Ke ba bakae Bakriste ba lego ka fa? A re boneng seatla
sa gago. Go lokile. Le ga se la masea, bjale. Ba ke—ba ke bao ba
kgonago go ja nama. Bjale, tema ya 1, šetšang yo a Le lebišitšego
go yena.

Paulo, moapostola wa Jesu Kriste ka thato ya
Modimo,…(e sego ka tlhomamišo ya pišopo, e sego ka
mokgatlo).
…moapostola (yo a romilwego) ka thato ya Modimo,

go bakgethwa (bao ke ba ba hlwekišitšwego, goba ba ba
kgethwafaditšwego) bao ba lego ka Efeso, le…babotegi
ka go Kriste Jesu:

172 Ke mang a Le lebišitšego go yena? Go bao ba šetšego ba le ka
Kerekeng. Ge o le ka go Kriste, o ka Mmeleng wa Gagwe. A yeo
ke nnete? Gona le maloko a Kereke.

Mogau o be go lena, le khutšo, go tšwa go Modimo
Tatawešu, le…Morena Jesu Kriste.
A go šegofatšwe Modimo le Tatago Morena wa rena

JesuKriste, yo a re šegofaditšego ka ditšhegofatšo tšohle
tša semoya ka mafelong a magodimong ka go Kriste
Jesu:

173 O e dirile bjang? O e dirile eng? Ba fihlile Jorodane. Ba
tsheletše ka go Naga ya tshepišo, gomme ba be ba dutše
ka mafelong a Magodimong ka go Kriste Jesu. Še yona.
“O re šegofaditše mmogo ka ditšhegofatšo tša Magodimong,”
thuto ya Lentšu, bjalo ka Kereke, babiletšwantle Batee ba ba
lego ka go Kriste Jesu. “Ge re dutše mmogo ka mafelong a
Magodimong,” boka Kereke, ge re tswalwa ka go Kriste Jesu.
“Ba ba kgethwafaditšwego, Bona babiletšwantle,” oo, nna, yo
mongwe A ka kgonago go mo ruta se sengwe. O bile le bothata
bjo bontši kudu ka Bakorinthe, eupša e sego Kereke ye. O kgonne
go ba ruta, dilo tše kgolo. Go lokile.

Mošegofatšwa a ebeModimo le TatagoMorenawa rena
Jesu Kriste, yo a re šegofaditšego ka tšohle…
Le elelwaMelaetša ya ka yemebedi ya go feta?
…ditšhegofatšo tšohle tša semoya ka mafelong a

magodimong ka go Kriste:
Go ya ka…

Theetšang. A nke se se le tšhoše bjale.

Go ya ka mo a šetšego (lebaka le lefetilego) a re
kgethile ka go yena…

“Go tsošeletšo ya mafelelo”? A ke badile yeo gabotse?
[Phuthego e re, “Aowa.”—Mor.]

Go ya ka mo a re kgethilego ka go yena pele ga motheo
wa lefase, pele ga lefase,… (Lebelelang fa.)…pele ga
motheo wa lefase, gore re be ba bakgethwa le go hloka
bosodi pele ga gagwe ka lerato:

Ka mo a k-g-e-t-h-e-t-š-e-g-o-p-e-l-e…
174 Re dirile eng? Ga go selo. Se A se dirilego ke se ke se
lebeletšego. O dirile neng? O re kgethile, o beile maina a rena
godimo ga Puku ya Gagwe, go Puku ya Kereke ya Gagwe, go
ba moleloko wa Mmele wo wa sephiri, pele lefase le ka tsoge
la thoma.

Gomme o re kgethetšepele ka go peo ya bana ka Jesu
Kriste go yenamong, go ya ka kgahlego botse ya Gagwe
Mong ya thato ya gagwe,

175 Fše! O swanetše go ba ka Kerekeng yela, ngwanešu, ge o e
dira, gobane O tlela Kereke. Ke mohuta ofe wa kereke? “Kereke
yeo e se nago sepatso, goba e se nago lengalatsepa.” Re ka kgona
bjang go ba seo? Ka go hwa ka go Kriste, ka go kolobeletšwa
ka go Mmele wa Gagwe wa sephiri ke Moya wo Mokgethwa, le
poelano ya Madi ya Morwa wa Modimo a robetše kua bakeng
sa rena iri ye nngwe le ye nngwe ya letšatši. “O hwetšwa a
se ne bosodi,” yeo ke Kereke, “ntle le sepatso, goba ntle le
lengalatsepa.” O re kgethile ka go Yena, gomme a bea maina a
rena godimo ga Puku ya Gagwe.

Beibele e boletše, gore, “Jesu Kriste o be a le Kwana ye
e hlabilwego…” Mengwaga ye makgolo a lesomesenyane ya
go feta? Bokgole bjo bokae? “Kwana e hlabilwego go tloga
motheong wa lefase.”
176 Ge, “Modimo,” ka Beibeleng, lentšu ka go Genesi, Genesi
1 e rile, “Mathomong Modimo…” Tšea leina lela Modimo ka
Sehebere, gomme o bone se le se rago. Le peletwa El, Elah,
Elohim, go rago “yena yohle, Yena mobagona ka Boyena, Yena
molekanelagohle, Yena wa go tia.” Go be go se selo pele ga Seo.
Go be go se moya. Go be go se dinaledi. Go be go se monola. Go
be go se—go be go se lefaufau. Go be go se diathomo. Go be go se
dimolekule. Go be go se selo pele ga Leo. E be e le Modimo, Yena
wa ka Gosafelego. Gomme ka go Yena go be go le dikgopolo, go
ba Mophološi, go ba Tate, go ba Modimo. Fao, O be a se Modimo,
nako yeo. O be a le—Obe a leModimo, eupša go be go se selo gape,
go se thapelo. Kafao, Modimo ke “serapelwa,” gomme go be go
se selo go Mo rapela. Ka fao go be go le megopolo ka go Yena go

ba seo, go ba Mophološi, go ba Mofodiši, go ba dilo tšohle tše A
lego tšona.
177 Kafao, selo sa pele A se hlotšego. Bjale, ba bangwe ba lena le
nyaka go tseba ka ga kanegelo ya ka ya Genesi. Modimo o rile,
“A re direng motho.” Selo sa pele A se hlotšego e bile Barongwa,
go Mo rapela, nako yeo O bile Modimo. Ka gona ge A rile, “A re
direng motho ka morago ga seswantšho sa rena Beng,” ke motho
wa mohuta mang A mo dirilego? Motho wa Moya. Morago, ge
A dirile motho yola, O mo file taolo. Morago O dirile motho go
tšwa leroleng la lefase. Morago, o wele; morago A ba Mophološi.
Modimo, morago Mophološi. Sebe se tlišitše bolwetši, ka gona A
ba Mofodiši. Haleluya! Ga go selo se se yago ka go fošagala. O
tsebile tšohle ka yona, pele lefase le be le ka bopša. O tsebile re
be re tla ba le kopano ye bošegong bjo. O tsebile tšhošwane ye
nngwe le ye nngwe e ka tsogego ya ba lefaseng, gomme o be a
tla dira tšhoolo ye kae, gomme ke makga a makae a tla panyago
mahlo a gagwe. Yena ke Modimo mohlokamagomo. O tseba dilo
tšohle. Amene. A ga wa thaba, bošegong bjo, gore leina la gago
le godimo ga Puku?

A kgopolo ye botse ke e naganago
Mabapi le Nonyana ye kgolo ya marothorotho,
Gomme ba bolela gore leina la Gagwe le
gatišitšwe

Godimo ga matlakala a Lentšu le Lekgethwa
la Modimo.

Dinonyana tše dingwe tšohle di be di
kgobokana go Mo dikologa,

O nyatšwa ke bohle ba bona.
178 Nonyana yela ya marothorotho e be e le eng? Ke fapana le
mothaka yo a boletšego gore yeo e be e le phošo. Nonyana ya
marothorotho ya Beibele e be e le eng? E be e se Israele, bjalo ka
ge ba rile e be e le. E be e le Kereke ya Jesu Kriste.

Bakeng sa moneelo wa sebe, ba dirile eng? Ba ile ba tšea
mokurunyane, ba kgaola hlogo ya wo motee gomme ba o
thulamišetša fase, gomme wa tšhela madi godimo ga molekani
yo a phelago, gomme ba lokolla molekani. Gomme molekani,
a fafaditšwe, o na le madi a molekani yo a hwilego, o ile
go kgabaganya lefase, a fafatša ge a pokapokiša diphego tša
gagwe. Gomme madi a ile a tšhologa godimo ga lefase, a goelela,
“Mokgethwa, mokgethwa, mokgethwa, go Morena! Mokgethwa,
mokgethwa, mokgethwa, go Morena!”
179 E be e le sekai sa Kriste. Gomme nonyana ye kgolo ya
marothorotho ke Kereke ye e bego e pharapharilwe ka Madi a
Molekani wa Yona a hwilego, Mophološi, Jesu Kriste. Gomme
O kgabaganya lefase lehono, a pokapokiša diphego tša gagwe,
a goelela, “Mokgethwa, mokgethwa, mokgethwa, go Morena!”
Amene! Ke thabile kudu gore ke a Mo tseba. Ke thabile kudu

leina la ka le go Puku ya Gagwe, le beilwe fale e sego ka bobotse
bja ka; aowa, mohlomphegi, nka se tsoge ka ba Fale, goba ka
go loka ga gago. Eupša ka bobotse le dikgaogelo tša Modimo,
pele ga motheo wa lefase, o beile maina a rena godimo ga Puku
ya Gagwe.
180 Na boitsebišo bja Kereke ke eng? Na O ya go ba eng? Na O be
a le eng? Ke Eng Sona? Sehlopha se se bileditšwego ntle.

Ke mang a E hlomilego? Jesu Kriste. E sego pišopo, e sego
kereke yaKatoliki, e segoMethodist, e segoLuther, e segoWesley.
Aowa,mohlomphegi. Kemang a E hlomilego? JesuKriste.

Molaetša wa Yona ke eng? Tshokologo, kolobetšo ya meetse,
kolobetšo ya Moya wo Mokgethwa, phodišo ye Kgethwa,
phološo.

Re ba bjangmolelokowaYona?Ka go tswalelwa ka goYona.

A re ka kgona go ya Legodimong ntle le Yona? Aowa,
mohlomphegi. “Ka gore bao ba hwetšego ka go Kriste Modimo o
tla ba tliša le Yena,” gomme e sego—e sego yomongwe gape eupša
bao ba hwetšego ka go Kriste. Jesu o tlela bao ba hwetšego ka go
Kriste. Baefeso 4, tema, e boletše gore…Aowa. Bagalatia, ke a
dumela ke yona, tema ya 4. E boletše, gore, “Bao ba hwetšego ka
go Kriste Modimo o tla ba tliša le Yena. Bao ba hwetšego ka go
Kriste Modimo o tla ba tliša le Yena.”
181 Bjale, kagona, Ke sehlopha sebiletšwantle, Mmele wa
sephiri. Kriste o O beile ka lenaneo. Pele A ehwa, O boletše ka
Yona e etla, O rile, “Ke tla tla le go ba Kgoši godimo ga Mmušo
wo. Lebakana le lennyane gomme lefase le ka se Mpone gape,
eupša lena le tla Mpona. O ka se be le selo go dira le mmušo
wa lefase.”
182 Ke ka baka leo ba lego ka kgakanegong ye bjalo, e
bitšwago “Babilonia.” Yo motee, “Gabotse, šegofatša Modimo,
ke nnaMopresbyterian. ŠegofatšaModimo, ke nnaMomethodist.
Šegofatša Modimo, ke nna…”

Šegofatšang Modimo, ke nna Mokriste. Amene. Yeo ke yona.
Ke tseba bjang ke yena? “Maswao a a latela modumedi.” Le
a bona? Šeo karata ya gago ya boitsebišo. E sego gore, “Ema
motsotso, ke a dumela ke na le karata ya ka ya kopanelo.” Aowa.
Ga ke na le ye e itšego. Ya ka e godimoKua. Nka no lahlegelwa ke
ye fase mo. Eupša O mpoditše, “Pele lefase le thoma,” O mphile
karata ya ka ya boitsebišo, go yo mongwe le yo mongwe yo a
tlago ka Mmušong. E bolokilwe Legodimong, kafao direkoto di
otlologile. Ke thakgetše kudu. Ke…
183 Yomongwe o rile, “Ke nyakileModimo. Ke nyakileModimo.”
Seo se kgahlanong le Beibele. Ke Modimo a go nyakago, e sego
wena o nyaka Modimo. Modimo o ile godimo le tlase serapeng sa
Edene, a goeletša, “Adama, o go kae?” E sego Adama a goeletša,

“Modimo, O go kae?” E be e le Modimo a goeletša, “Adama, o
go kae?”
184 Oo, ke thabile kudu ke nna moleloko wa Gagwe, a ga le?
[Phuthego e re, “Amene.”—Mor.] Ke thabile kudu ka Kereke
ye kgolo ye. Ke maswabi go le swarelela thari kudu. Eupša a
le dumela ka go Kereke ye kgolo ye? [“Amene.”] A le dumela
go Yona? [“Amene.”] A le a dumela Ke Mmele wa sephiri?
[“Amene.”]
185 Bjale, lena batho ba Katoliki, selo se nnoši o swanetšego go
se dira go ba moleloko wa Yona ke go amogela Jesu Kriste le go
tswalwa ka Moya. Lena Baptist, lena Methodist, Presbyterian,
Lutheran, eng kapa eng le lego yona, theetšang mo. Le se ke la
nagana gore ke emelela Mapentecostal. Ba no ba magwaragwara
a mantši a Pentecostal bjalo ka ge go le kereke e ka ba efe
ye nngwe. Yeo ke nnete tlwa. Ba tla ka gare feela ka leina le
boipolelo. Yeo ke phetho. Eupša, go bong, ga ba na le bjona.
Yeo ke nnete. Gobane, ge o tswetšwe ka Moya, o ba sebopša se
seswa, gommeModimo o thoma gomekamekana le lena nako yeo
bjalo ka barwa, gomme le hlahlwa ke Moya wa Modimo. Ga go
kgathale ke mokgatlo ofe o lego wa ona, woo o sego…Leo e no
ba le lennyane, lenaneo la kgale la lefase, le ya go feta. Eupša a o
moleloko wa Mmele wo mogolo wo wa sephiri wa Kriste? Ge go
se bjalo, a nke oMo amogele, bošegong bjo, ge re inamiša dihlogo
tša rena feela nakwana bakeng sa thapelo.
186 Ge re sa nagana bjale, a go ka ba ba bangwe mo ba ka
phagamišetšago seatla sa gago godimo? Gommewa re: “Modimo,
ke phagamišetša seatla sa ka go Wena, ntire moleloko wa Kereke
yela bošegong bjo. Mphe tswalo, gore ke ya ka. A O mpiditše,
Morena? Gona ke nyaka go ba moleloko wa Kereke yeo. Ke
nna wa ye nngwe ya mekgatlo ye ya lefase, eupša ga ke ne
boitemogelo. Ga ke ne maatla go lelekela bodiabolo ntle le go
dira dilo tše bjalo ka ge O boletše di tla latela modumedi. Ga
se ka be ka amogela seo le bjale, Morena. Gomme O boletše gore
maswao a tla…(Tla e ra, ‘O tla dira.’)Mphemaatla,Morena.”
187 Modimo a go šegofatše. Modimo a go šegofatše, le wena, le
wena. Lena bohle bao le nago le diatla tša lena godimo, Modimo
a le šegofatše le go le fa maatla ale go ba moleloko wa Kereke
ye kgolo ye, Kereke ya Jesu Kriste. Yo mongwe gape, pele re
neela thapelo? Modimo a go šegofatše, mohumagadi yo moswa.
Modimo a go šegofatše, kgaetšedi. Modimo a go šegofatše. Ee, ke
bona diatla tša lena moragorago kua. Modimo a go šegofatše,
godimo fa; ke bona seatla sa gago, morwa. Bona diatla tša
gago fa, ngwanešu. Ee. Modimo a go šegofatše; le wena, yo
monnyane fao, mosetsana yo moswa. Modimo a go šegofatše. Yo
mongwe gape, e no phagamiša seatla sa gago. Modimo šegofatša
kgaetšedi yo, a dutšego fa. “Ke nyaka go ba moleloko. Ke nyaka
go ba le Madi a Gagwe godimo ga ka ge ke etšwa ka moagong
wo bošegong bjo, gore nke ke ye ntle gomme bophelo bja ka

bo goelele, ‘Mokgethwa, go Morena.’” Modimo a go šegofatše
morago fao, morwa. Modimo a fe ditšhegofatšo go wena. Yo
mongwe gape bjale? Phagamiša seatla sa gago. Yo mongwe gape
e re, “Modimo, nkgaogele”?
188 Ge o kganyoga go sepelela godimo aletareng bakeng sa lentšu
la thapelo, ge re opela pina ye:

Etlang gae, etlang gae,
Lena ba le lapilego, etlang gae.

189 Ge o se ne bonnete ka maemo a gago, ke go laletša go tla,
go rapela.

Ge re sa rapela:
Ka boleta le bonolo Jesu o a bitša,
O bitša wena le nna,
Bonang mejako O letile le go šetša,
O šeditše wena le nna.
Etlang…etlang gae,
Lena ba le lapilego, etlang gae;
Ka tiišetšo, ka boleta, Jesu o a bitša,
O a bitša, O modiradibe, etla gae!

A re e hameng bjale.
Gobaneng re swanetše go diega…

190 Mohumagadi yo motee wa go tšofala o tlile pele bakeng sa
thapelo. A go ka ba yo mongwe gape a ratago go sepelela godimo
le go rapela lebakana bošegong bjo?

Le ge re dirile sebe, O ne kgaogelo le tshwarelo,
Tshwarelo sebakeng sa gago le sebakeng sa ka.
Etlang gae, (Etlang gae!) etlang…

191 A lena baisa ba bannyane le ka no sepelela tlase ka tsela yeo
gannyane nthathana? Bahumagadi ba bannyane, etlang thwi ka
gare. Sepelela tlase ka tsela yela yomonnyane, morwa.

…yo a lapilego, etla gae;
Ka tiišetšo, ka boleta, Jesu o a bitša,
O a bitša, O modiradibe, etla gae!
Etlang gae, etlang gae,
Lena ba le lapilego, etlang gae;
Ka tiišetšo, ka boleta, Jesu o a bitša,
O bitša, O modiradibe, etla…

192 Go ka reng ge nkabe o tsebile, gosasa ka nako ye, setšhaba
se be se tla be se thuthupišitšwe? Re phela ka go nako ye mpe.
O ka se kgone go bea dikholofelo ka go selo lehono, ka ntle ga
Kriste. Gomme gobaneng o ka bea kotsing, gobaneng o ka bea
kotsing soulo yela yeo Modimo a e rekilego ka Madi a Morwa wa
Gagwe Mong? Gobaneng o sa fe bophelo bja gago go Yena? O be
o ka loba eng? Se sengwe le se sengwe ke go boelwa.

193 O re, “Gabotse, ga ke dumele go yona.”
Gabotse, Beibele e rile o setlaela. Gobaneng o ka…?Monna

wa mohumi ga se a dumela seo, ka Beibeleng. Ge letšatši le be
le dikela, o be a sega le go nyakalala; ge letšatši le etla godimo,
o be a le ka heleng. Gobaneng o ka leka mahlatse boka moisa
yola? Gobaneng o sa tle pele, wa neela bophelo bja gago go
Kriste? A nke…Ga ke go sebotše. Ga ke go tšhoše. Ke no bea
dintlha go wena. Ntle le ge o tswetšwe gape, o tla e foša. Ke botse
bofe bophelo bo bilego go wena? Go no swana le ge bjohle e le
sehlopha sa manyami. Ka baka la eng o sa tle wa hwetša Selo
se sengwe se e lego sa ka Gosafelego? Swara Sengwe se e lego sa
kgonthe.
194 Ge re opela gape, go ne ba bararo goba ba bane tikologong
fa. A le ka se tle, le lena, gatee gape?

Ka tiišetšo, ka boleta, Jesu o a bitša,
O a bitša, O modiradibe, etla gae!
Etlang gae, etlang…

Ke soulo ya gago. O ka no se tsoge wa ikwela ka tsela yeo ka
yona gape.

Lena ba le lapilego etlang gae; (Hei, bašemane
ba bannyane, a bohle le ka tla godimo fa,
etlang godimo fa, feela motsotso?)

Ka phišego, ka boleta…
Etla mo, morwa…?…

…Jesu o a bitša,
O a bitša, O modiradibe…

Etla thwi godimo fa, morwa.
…etlang gae!
Etlang gae…

Ao ka se dire tsela ya gago go rotoga?
…gae,
Lena ba le lapilego, etlang gae (Etla thwi
mo, morwa. Etla mo, tsena ka setulong sa
ka…?…Dula ka setulong sa ka…?…)

…boleta, Jesu o a bitša,
O a bitša, O modiradibe, etla…

195 Ke nyaka go le botšiša potšišo: A le feditše ka Yena? A le ya go
Mo gana? A o ya go bolela, boka Pilato, “Ntlišetše meetse tsoko,
ke tla hlatswa diatla tša ka tša kopano ye”? O ka se kgone go dira
seo. Se diatleng tša gago. Ga se feela gore se godimo ga diatla tša
gago, se godimo ga pelo ya gago. E godimo ga letswalo la gago.
O tla swanela go phela le yona bophelo bja gago ka moka. O se
ke wa leka go hlatswa go e tloša. O tla dira boka Pilato a dirile:
o ipolaya letšatši le lengwe, o leka go e tloša diatleng tša gago. O
se e dire. Etla, bjale.

196 Nako ye nngwe gape. Gomme ge re sa bitša, a nke banna ba
bangwe ba tle, banešu ba go loka ba Bakriste, ba bangwe ba lena
le badiredi le banna ba. Ba bangwe ba lena dikgaetšedi bao le
tsebago mokgwa wa go bolela le batho, etlang le khuname fase.
E nong go rapela le bona, ba laetšeng gore le na le kgahlego ka
go bona, ge re sa tla bjale.

Etlang gae, etlang gae, (Ngwanešu Neville, ge
o ka rata, tšea tirelo.)

…lapilego, etlang gae;
Ka tiišetšo, ka boleta, Jesu…
O a bitša, O modiradibe, etla gae!

197 A re inamišeng dihlogo tša rena bjale bakeng sa
thapelo…?…A re inamišeng dihlogo tša rena bjale, gomme
re rapeleng.

Morena, re tliša go Wena ba ba itsholago. A nke Moya wa
Gago, Morena, o sware mollo ka dipelong tša bona, o ba fe
tlhologelo ya go teba, le bontši, gore ba ke ba bone Jesu Kriste,
Mophološi wa bona, Yo a tšwilego madi gomme a ba hwela, go
ba dira dibopiwa tše mpsha. E fe, Morena.
198 Re a tseba Lengwalo le re file tokelo ya tsela go Go dumela.
Go tsebeng gore ba bao ba tlago, O ka se ba lelekele ntle le ka
mokgwa ofe. O dirile tshepišo. Ditshepišo tša gago ke therešo:
“Yo a kwago Lentšu la Ka, gomme a dumela go Yena yoo a
Nthomilego, o ne Bophelo bjo Bosafelego, gomme a ka se tsoge a
tla kahlolong; eupša o fetile lehung go ya bophelong.”
199 Baswa le batšofe, ba fe go swana, Morena, ga Moya wo
Mokgethwa wa Gago. E fe, Morena. Re a e kgopela, Leineng la
Jesu, le bakeng sa Gagwe.

…gae, etlang gae,
Lena ba le lapilego…gae;
Ka tiišetšo, ka boleta, Jesu o a bitša,
O a bitša, O modiradibe, etla gae!

Yomongwe le yo mongwe ka thapelong bjale, nakwana feela.
A nke ba ipolele sebe sa bona… 

